
СОҲИБҚИРОННИНГ 
БУГУНГИ  КОТИБЛАРИ

9 апрель – Амир Темур таваллуд топган кун

Халқона ибора билан айтганда, 
 “Аллоҳ азиз қилган зотларни бандаси 
асло хор қила  олмайди”. Бугун юртимиз-
да исмига “темурийзода” деган фахрли 
рутба қўшиб аташга арзийдиган фидойи 
инсонлар анча-мунча топилади. Буюк 
зотларга маънавий авлод  эканлигингни 
англаш – улуғ саодат. 

– Амир Темур давлатининг Хи-
той билан савдо- сотиқ ва дипломатик 
муносабатлари ҳақидаги ҳисоботлар-
нинг инглиз тилидаги таржимасини 
 Интернетдан топдим, – дейди буюк адиб 
Абдулла  Қодирийнинг набираси, ада-
биётшунос олим  Хондамир Қодирий. 
– Шуни таржима қилдирмоқчиман. 
Яхши таржимон керак. Японияда ҳам 
Соҳибқирон бобомизга оид ноёб маълу-
мотлар бор экан. Шуни ҳам топишимиз 
керак...

Ваҳоланки, Хондамир акага бу маъ-
лумотларни излаб топиш ва таржима 
қилиш ҳақида ҳеч ким топшириқ ёки 

буюртма бермаган. Бундан моддий ман-
фаат кўриш имкони ҳам йўқ. Аммо яхши 
таржимон топилса, ўзининг камтарона 
жамғармасига ўғлидан олган маблағлар-
ни қўшиб бўлса-да, шу савоб ишни 
амалга оширмоқчи. Чунки бундай ин-
сонларда орият, фахр ва миллий ғурур, 
Ватан туйғуси билан лиммо-лим тўла 
юрак бор! 

Амир Темур меросининг халққа қай-
тарилиши фидойилар учун энг катта 
бойлик бўлди. Ўзлигини таниган, ғурур-
ли бу инсонларни “Соҳибқироннинг бу-
гунги котиблари”, дейиш мумкин. 

Улар асрлар оша улуғ Соҳибқирон 
байроғини қуйи туширмасдан, авлод-
дан-авлодга етказиб келишаётир. Бу 
фидойилардан бугун ҳам “баронғор”, 
“жавонғор”, “манглай” каби жанго-
вар бўлинмалар тузиш мумкин. Қуйи-
да бугунги темурий қаламкашларнинг 
айримлари ҳақида ҳикоя 
 қилмоқчиман.

Амир Темур ҳазратларининг мухлислари турли миллат ва дин ва-
киллари орасида  ҳамиша бўлган. Ўз юртида унинг ҳақиқий тарихини 
ўрганишни тақиқлаган мустабид  тузум  даврида, олис Францияда “Те-
мурийлар тарихи ва маданиятини ўрганиш жамияти”  фаолият юри-
тиб, “Темурийлар” журнали мунтазам чоп этилган.

НАВОИЙ 
МУКОФОТИ

ҚОДИРИЙ САБОҚЛАРИ

СЕНИ КУЙЛАЙМИЗ, БЎЗАТОВ!

Шайхонтоҳур туманида адиб яшаб ўтган 
боғ-ҳовлида ташкил этилган уй музейга бо-
рар эканмиз, Тошкент давлат аграр универси-
тети талабаларига дуч келдик. Агрологистика 
йўналиши 3-босқич талабаси, “Ниҳол” тўга-
раги   аъзоси Ислом Ҳазратқулов ўз таассурот-
лари билан ўртоқлашди:

— Бу ерга келиб “Ўткан кунлар” романи-
дан олган тасаввурларим янада бойиди. Энди 
Қодирий романларини қайта ўқиб чиқаман. 

Адиб номидаги уй-музей директори, ёзув-
чининг набираси Хондамир Қодирийнинг 
айтишича, айни кунларда музей ҳар доимги-
дан-да гавжум. 

— Уй-музейга келаётганлар орасида Тош-
кент вилоятидаги олий ўқув юртлари талаба-
лари фаоллигини таъкидлаш жоиз. 10 апрель 
куни катта анжуман ўтказишга тайёргарлик 
кўряпмиз. Унда Ижод мактаби, мемориал 
музей, “Турон” кутубхонаси, Техника уни-
верситети, Оҳангарон шаҳридаги олий ўқув 
юрти ва бошқа таълим муассасалари устоз ва 
талабалари, ўқувчилари иштирок этишади. 
Музейда турли тадбирлар — китоб тақдимот-
лари, адиблар билан учрашувлар, фото ва тас-
вирий санъат кўргазмаларини ўтка-
зиш анъанага айланиб бормоқда.

Юртимизнинг шаҳар ва туманлари, меҳнат жамоалари, таълим муассасаларида ва 
 хонадонларда буюк адиб Абдулла Қодирий ҳар куни ёдга олинади, асарлари мутолаа қили-
нади. Адиб таваллуд кунлари арафасида эса, бу тадбирлар янада кенг қамров касб этади.

Рустам МУСУРМОН,
Қорақалпоғистон халқ шоири

Давлатимиз раҳбарининг ташаббуси билан шу йил 5 — 6 апрель кунлари Қорақалпоғистон Респуб
ликасида Бўзатов шеърият фестивали бўлиб ўтди. Фестивал доирасида Нукус шаҳридаги Болалар 
кутубхонаси, Ибройим Юсупов номидаги ижод мактаби ҳамда Бўзатов туманидаги маданият ва 
маърифат масканлари, қўшма корхоналар ва фермер хўжаликларида ижодиймаънавий тадбирлар, 
мушоиралар ва давра суҳбатлари ташкил этилди.

Маънавий ҳаётимизда улкан 
воқеа ҳисобланган ушбу анжуман 
давомида шоирлар ва ёзувчилар  
мард ва танти қорақалпоқ халқи 
томонидан бугунги кунда амалга 
оширилаётган кенг кўламли ис-
лоҳотлар ва бунёдкорлик ишлари 
билан яқиндан танишишди, фи-
дойи замондошларимиз, бугунги 
куннинг қаҳрамонлари билан чин 
дилдан суҳбатлашишди. 

Шеърият фестивалида иштирок 
этиш учун эрта тонгдан йўлга от-

ланарканмиз, барчамизнинг кўнг-
лимизда қорақалпоқ дўстларимиз 
дийдорига ошиқиш ва ҳаяжон жўш 
урарди.

Нукусга тушганимизданоқ 
тадбир устидан чиқдик, Болалар 
кутубхонасида бутун мамлака-
тимиз бўйлаб ўтказилаётган ки-
тобхонлик ҳафталиги доирасида 
тадбир бўлаётган экан. Қорақал-
поғистонлик ижодкорлар, ношир-
лар, кутубхоначилар, ахборот- 
ресурс марказлари ходимлари ва 

китобхонлар йиғилган.  “Истиқлол 
дам олиш маркази” деб аталган 
боғ ва оромгоҳ ҳудудида нашри-
ётлар ва кутубхоналар томонидан 
китоблар кўргазмаси ташкил этил-
ган. Ўқувчилар шу ернинг ўзида 
китоблар муаллифлари билан уч-
рашиб суҳбатлашмоқда, адиблар-
дан дастхат ёздириб олишмоқда. 
Расталарда Тошкентда чоп этил-
ган ноёб китоб лар ҳам борлигидан 
 қувондик.

Юлдузлар саёҳати бир қутлуғ низомдадир,
Оламнинг саодати табассум, саломдадир,
Юракнинг ҳарорати покиза каломдадир,
Навоий ўзбегимга Тангрининг илтифоти,
Навоийни англамоқ – Навоий мукофоти.

“Чор девон” – чаҳори ёр, кўнглимга нур ёғилгай,
“Назм ул-жавоҳир” билан йўлимга дур ёғилгай,
“Лисон ут-тайр” ичра руҳимга сир ёғилгай,
“Хамса”дан баҳра бўлса умрнинг барокоти,  
Навоийни англамоқ – Навоий мукофоти.

Осмонга елка тутган тоғларим, сиз бор бўлинг,
Оламга мева тутган боғларим, сиз бор бўлинг,
Гоҳ кулган, гоҳ ғам ютган чоғларим, сиз бор бўлинг,
 “Арбаъин” билан асли қалбимнинг камолоти,
Навоийни англамоқ – Навоий мукофоти.

Ҳазрат боболаримдан қанча-қанча қарзим бор,
Дарсдан қочган боладай қолиб кетган дарсим бор,
Шу ҳолда ҳам ичимда поён билмас арзим бор,
Бўғзимдаги илтижо – қалбимнинг муножоти,
Навоийни англамоқ – Навоий мукофоти.

Умр бўйи инсонлар ғамини еган дилнинг,
Муайян турк улуси худ менинг деган дилнинг,
Давлати кам бўлмагай аждодин севган дилнинг,
Навоий куллиёти – Ватан адабиёти,
Навоийни англамоқ – Навоий мукофоти.

Юрт сарвари туфайли сарбаланд эҳтироми,
Жаҳон айвонларидан янгради Ҳазрат номи,
Туркий эллар ичинда мангу юксак мақоми,
Маҳшарга қадар янграр Навоийнинг баёти,
Навоийни англамоқ – Навоий мукофоти.

Маним борар манзилим – қалбимда Ҳиротим бор,
Ҳамиша парвозга шай қанотли Ғиротим бор,
Сўз отлиғ саботим бор, сўз деган ҳаётим бор,
Бу кун диллар сўз мулки султони музофоти,
Навоийни англамоқ – Навоий мукофоти.

Ғайрат МАЖИД

ҲИРОТДА  АЛИШЕР  НАВОИЙ 
ТАВАЛЛУДИНИНГ 580  ЙИЛЛИГИ  

КЕНГ  НИШОНЛАНДИ
Мамлакатимиздан таниқ-

ли навоийшунос олимлар, 
тадқиқотчилар, филологлар 
ва Алишер Навоий ижоди би-
лимдонларидан ташкил топ-
ган  делегация иштирок этди.

Анжуманда Афғо-
нистон Президенти 
 администрацияси раҳбари 
Муҳаммад  Шокир Коргар 
Афғонистонда пушту ва дари 
билан бирга ўзбек тили ҳам 
асосий тиллардан бири эка-
ни, мамлакатда барча халқ 
вакиллари, жумладан, ўз-
бекларнинг мактаб ва олий 
таълим масканларида таҳсил 
олиши учун шарт-шароитлар 
яратилганини қайд этди.

Афғонистон Президенти 
Ашраф Ғани конференция 
иштирокчиларига видеому-
рожаат йўллади. У афғон 
халқи номидан Ўзбекистон 
раҳбариятига икки давлат 
халқларининг муштарак 
аждодлари маданий-маъ-
рифий меросини асраб- 
авайлашга катта эътибор 
қаратаётгани учун алоҳида 
миннатдорлик изҳор этди. 

“Ўзбекистон томонидан 
Ҳиротда Алишер Навоий ёд-
горлик мажмуасини ободон-
лаштириш ва қайта таъмирлаш 
дастурининг ишга туширилга-
ни ва буюк шоирнинг “Хамса” 
асари қайта нашр этилгани 
Навоий меросини ўрганувчи 
афғон илмий-академик ҳам-
жамияти ва дунё мутахас-
сислари орасида  юксак ва 
ижобий баҳога  сазовордир”, –  

де йилади Афғонистон раҳба-
ри мурожаатида.

Анжуман иштирокчилари 
Алишер  Навоий ҳаёти, ижоди 
ва фаолияти ҳақида  батафсил 
тўхталиб ўтди.

Ўзбекистон Президенти-
нинг Афғонистон бўйича мах-
сус вакили Исматилла Эрга-
шев ва Тошкент давлат ўзбек 
тили ва адабиёти университе-
ти ректори Шуҳрат Сирожид-
динов йиғилганлар ҳузурида 
сўзга чиқди. Улар конферен-
ция иштирокчилари эътибо-
рини ўзбек ва афғон халқла-
рининг маданий-маънавий ва 
тарихий мероси муштаракли-
ги, ушбу бебаҳо меросда На-
воий ҳаёти ва ижоди марказий 
ўринлардан бирини эгаллаб 
туриши ва буюк аждодимиз 
шеърияти чўққиларини ан-
глаб етишда бирлаштирувчи 
тамойил бўлиб хизмат қилаёт-
ганига қаратди.

Халқаро конференцияда 
Ўзбекис тон Президенти но-
мидан афғон халқига совға 
сифатида чоп этилган Алишер 
Навоийнинг «Хамса» асари 
тақдим этилди. Ушбу совға-
ни давлатимиз раҳбарининг 
Афғонистон бўйича махсус 
вакили Исматилла Эргашев 
топширди.

Тадбир доирасида ишти-
рокчилар  Алишер Навоий ва 
Гавҳаршодбегим қабрларини 
зиёрат қилиб, гулчамбарлар 
қўйди.

“Дунё” АА
Ҳирот

Афғонистоннинг Ҳирот шаҳрида 78 апрель кунла-
ри буюк шоир ва мутафаккир, атоқли давлат ва жа-
моат арбоби Алишер Навоий таваллудининг 580 йил-
лигига бағишланган халқаро конференция бўлиб ўтди.

Тадбирда Ўзбекистон, Афғонистон, Озарбайжон, 
Қозоғистон, Қирғизистон, Туркия ва Туркманистон-
дан таниқли навоийшунос олимлар, илмий тадқиқот-
чилар, филологлар ва оммавий ахборот воситалари 
ходимлари қатнашди.

Янги Ўзбекистонни барпо этишга қаратилган 
кенг кўламли ислоҳотлар натижасида барча соҳа-
лар қатори диний-маърифий ҳаётимизда ҳам катта 
ўзгаришлар юз бермоқда. Муқаддас динимизнинг 
тинчлик, дўстлик, бағрикенглик ва инсонпарвар-
лик ғояларини, ислом цивилизацияси ривожига 
беқиёс ҳисса қўшган улуғ аждодларимизнинг бой 
илмий меросини ўрганиш ва тарғиб этиш, ёшлар-
ни шу руҳда соғлом ва баркамол этиб тарбиялаш, 
жаҳолатга қарши маърифат билан курашиш бора-
сида кенг имкониятлар очилмоқда.

Айниқса, юртимиз мўмин-мусулмонла-
ри халқимиз учун асрлар давомида эзгулик, 
меҳр-оқибат ва хайру саховат рамзи бўлиб келган 
муқаддас Рамазон ойини катта шоду хуррамлик 
ва шукроналик билан кутиб олиб, эзгу амалларни 
адо этмоқдалар.

Ушбу муборак ойнинг жамиятимиз  ҳаётида тин-
члик-барқарорлик, ўзаро ҳурмат ва ҳамжиҳатлик 
муҳитини янада мустаҳкамлаш, халқимизнинг ди-
ний-маънавий қадриятларини асраш ва ривожлан-
тириш борасидаги аҳамиятини ҳисобга олиб ҳамда 
уни ҳар  томонлама муносиб ўтказиш мақсадида:

1. 2021 йил муборак Рамазон ойининг бошла-
ниши 13 апрель кунига тўғри келиши ҳақидаги 
Ўзбекистон мусулмонлари идорасининг ахбороти 
маълумот учун қабул қилинсин.

2. Қорақалпоғистон Республикаси Вазир-
лар Кенгаши, вилоятлар ва Тошкент шаҳар 
 ҳокимликлари  Дин ишлари бўйича қўмита, 

Ўзбекистон Республикаси Президентининг 
Қ А Р О Р И

МУБОРАК РАМАЗОН ОЙИНИ 
МУНОСИБ ТАРЗДА ¡ТКАЗИШ Т¡£РИСИДА

Маҳалла ва оилани қўллаб-қувватлаш вазирлиги 
ҳамда бошқа жамоат ташкилотлари билан бир-
галикда Рамазон ойини карантин қоидаларига 
риоя қилган ҳолда миллий анъана ва қадрият-
ларга мос ва муносиб ҳолда ўтказишга қаратилган 
чора-тадбирларни амалга оширсин.

Жойларда Рамазон ойининг мазмун-моҳияти-
да мужассам бўлган инсонийлик, маънавий пок-
лик, сабр-қаноат каби фазилатларни эъзозлаш, 
бугунги тинч ва фаровон ҳаётимизни қадрлаш, 
одамларни бир-бирига яхшилик қилиш, аҳил ва 
ҳамжиҳат бўлиб яшашга даъват этадиган ҳамда 
ёш авлодни она Ватанга муҳаббат, азалий анъана 
ва қадриятларга ҳурмат руҳида тарбиялашга хиз-
мат қиладиган тарғибот тадбирларини ўтказишга 
алоҳида эътибор қаратилсин.

3. Ўзбекистон Миллий телерадиокомпанияси, 
Ўзбекистон Миллий ахборот агентлиги ва бошқа 
оммавий ахборот воситаларига Рамазон ойини 
ўтказиш билан боғлиқ тадбирларни кенг ёритиш 
тавсия этилсин.

4. Мазкур қарорнинг ижросини назорат 
 қилиш Ўзбекистон Республикасининг Бош вазири  
А.Арипов зиммасига юклансин.

Ўзбекистон Республикаси
         Президенти                           Ш.МИРЗИЁЕВ
 
 Тошкент шаҳри,
 2021 йил 8 апрель

МУНОСАБАТ

Ёзувчилар
Уюшмасида

САМИМИЯТ  ҚЎШИҒИ
1991 йилнинг қайноқ ёз кунларидан бирида “Амир 

Темур юрган йўллар бўйлаб” номли илмий экспедиция 
ўзининг илк сафарини бошлади. Ёзувчи Ҳаким Сатто-
рий ушбу сафарнинг ташкилотчиси ва сарбонларидан 
бири эди. Экспедиция “юқори”нинг фармон ёки буй-
руғи билан тузилгани йўқ, бирорта амалдор лоақал 
оғзаки қўллаб-қувватламаган ҳам. Ўшанда экспедиция 
автобуси Соҳибқироннинг мухлислари, таъбир жоиз 
бўлса, “жангчилари” билан тўлган эди (фидойилар-
нинг “бошини қовуштириш” осон иш эмас).

Молиявий таъминот – экспедиция аъзоларининг 
ҳисобидан. Муайян тайёргарлик кўрилганига қара-
май, олдинда уларни мавҳумлик кутарди. Чунки со-
биқ мустабид тузум амалда, у ўзининг сўнгги нафа-
сини олаётгани ўшанда кимнинг  хаёлига келибди? 

Газетанинг ҳар сонида Ҳаким Сатторийнинг 
“Чинор кунлар” номли туркум мақолалари эълон 
қилинарди. Ўшанда биз талабалар ғаройиб сафар 
таассуротларини қўлма-қўл қилиб ўқирдик. Бу мақо-
лаларда юрт гўзаллиги, турфа одамлар қиёфаси, та-
рихга муносабат ва улуғ боболарнинг ўлмас мероси 
жуда қизиқарли ёритиларди. 

У вақтларда уяли телефон, интернет ва электрон 
почта каби қулайликлар йўқ эди. Юртимизнинг чекка 
ҳудудларидан мақолалар пойтахтга қандай етказил-
ган? Ҳаким Сатторий сафар давомида тўхталган ҳар 
манзилда тинимсиз ёзиб, тайёр мақолаларни пойтах-
тга йўл олаётган одамлар орқали юбориб турган. Қа-
рангки, кўпинча тасодифий учраган ҳамюртларимиз 
пойтахтга келиб, газета таҳририятига мақолаларни 
беғараз етказишган. Муаллиф, ўша мақолаларидан 
бирида, “Яшасин самимият!” дея хитоб қилгани ҳам 
бежиз эмас...  

– Илк сафарда қатнашиш истагини билдирган 
номзодлар кўплигидан, уларни танлов асосида экс-
педицияга қўшганмиз, – дейди Ҳаким ака. – Одам-
ларда тарихимизга қизиқиш кучли эди. Сафардан 
қайтгач, ўн йилдан кейин ҳаммамиз яна учрашамиз, 
янги экспедиция уюштирамиз, дея ўзаро аҳд қил-
гандик. Орадан ўн йил ўтиб, 2001 йилда шу ваъдага 
асосан, “Иккинчи сафар бўладими?” деган мақо-
ла ёздим. Унда биринчи экспедиция аъзоларининг 
исм-фамилиялари санаб ўтилган, янги сафар ҳақи-
да эълон ҳам берилганди. Аммо не ажабки, бирорта 
одам бу эълонга жавоб бермади. Экспедициянинг 
собиқ аъзолари, шунингдек, янги иштирокчилар ҳам 
тўпланмади. Наҳотки шунчалик тез ўзгариб кетган 
бўлсак?..

Ҳаким Сатторий эса ўшандан бери Соҳибқирон 
бобомиз хизматига содиқ қолди. Ижодининг бош 
мавзуси, завқ-шавқи, фалсафасию илҳоми буюк 
Амир Темур шахси билан боғлиқ. Унинг “Хотира 
карвони”, “Амир Темур севган юрт”, “Истиғфор”, 
“Ҳазрат Соҳибқирон”, “Олтин силсила”, “Соҳибқи-
рон абадияти” ва бошқа кўплаб асарлари китобхон-
ларга яхши таниш. 

Бир сафар кўрганимда, ёзувчининг уйидаги ижод-
хонаси ҳам худди Соҳибқироннинг ўрдугоҳи-(ҳарбий 
штаб)га ўхшайди: стол устида катта оқ қоғозга Амир 
Темурнинг 1391 йилда Тўхтамишга қарши юриши ха-
ритаси чизилган. Яна хариталар, ҳужжатлар, шажара-
лар. Ҳаммаси қўлда ёзилган, улар янги маълумотлар 
билан мунтазам бойитиб борилади. 

– “Соҳибқирон Амир Темур миллатимизга, ду-
нёга нима берди?” деган ҳайбатли саволга ҳануз 
тўла-тўкис жавоб бера олганимиз йўқ! Бобокалон-

нинг улуғвор қиёфасини бутун салобати ила кўрсата 
олмаяпмиз... 

Адиб ана шу фикрларни кўп такрорлайди. 
Ҳаким Сатторий билан суҳбатда буюк Соҳибқи-

рон мавзуси очилса, уни “ёпиш” қийин. “Бу одам-
нинг катта бобоси ўз вақтида Соҳибқироннинг мун-
шийбошиси бўлгандир, балки”, дея ўйлайман. Амир 
Темурга нисбатан бундай улкан меҳр қон орқали, 
наслдан-наслга ўтади-да. 

Бугунги ёшларга Соҳибқирон меросини етка-
зишда Ҳаким Сатторийнинг асарлари жуда муҳим 
ўрин тутади. 

ХАЗИНАБОН
Ёзувчи Тўлқин Ҳайит – Соҳибқироннинг энг 

нуфузли мулозимларидан бири. У – Халқаро Амир 
Темур жамғармасининг мутасаддиси. “Жамғарма” 
– хазина, деган гап. Тўлқин Ҳайит эса етти иқлим 
ҳукмдори бўлган Соҳибқирон бобомизнинг бугунги 
хазинабони! 

Мансаб билан улуғмас одам,
Мансаб – одам билан муҳтарам – 

деган ҳикмат айнан шу одамга жуда мос келади. 
Негаки, Соҳибқироннинг бугунги хазинаси йигир-
ма етти юртнинг бож-хирожи, кўзни қамаштирувчи 
лаълу жавоҳирлар билан эмас, балки Тўлқин ака 
сингари фидойилар ва улар улашаётган маънавий 
зиёси билан жуда бой саналади. 

Хўш, жамғармада пул бўлмаса нима қилибди? 
Илм-маърифат, тадбир, кенгашу машварат ва таш-
килотчилик қобилияти ҳам – катта бойлик эмасми? 
Шу ўринда тарих китобларида дарж этилган бир 
ривоят эсга тушади: олис юртда, узоқ юришлар-
нинг бирида Соҳибқирон қўшинида ақча (пул) ту-
габ қолади. Навкарларга озиқ-овқат, отларга ем-ха-
шак сотиб олиш зарур. Адолатли Соҳибқирон ҳеч 
қачон ўзга юртларда зўрлик билан фуқаролар мо-
лига назар солмаган. Ҳазрат дарҳол Самарқандга 
чопар йўллайди. Бибихонимга нома битиб, хазина-
дан ақча юборишини сўрайди. Оқила малика ўша 
хатнинг орқасига биргина жумла ёзади-да, чопарни 
ортга қуруқ қайтаради. Хатда шундай ёзилган эди: 
“Улуғ амир, агар зарингиз тугаган бўлса, сиёсатин-
гиз ҳам тугадиму?”

Маликанинг оқила маслаҳатини англаган 
Соҳибқирон, қўшинда сўйилган чорва суякларини 
йиғдириб, ҳар хил катталикда кесдиради. Уларга 
муҳр босилади, турлича қиймат белгиланиб, му-
ваққат пул сифатида муомалага киритади. Бу пуллар-
га қўшин учун зарур моллар сотиб олинади. Шаҳар 
забт этилиб, молиявий муаммо барҳам топгач, суяк 
пуллар қийматига қараб олтин, кумуш ва мис танга-
ларга алмаштирилади...

Ҳозирча Тўлқин Ҳайит бу бобомерос усулни қўл-
лагани йўқку-я, лекин асло тинч ўтирмайди. Ишлари 
жуда кўп. Мактаб ўқувчилари ўртасида темурхонлик 
танловини уюштиради. Хонасида ўқувчилар ёзган 
иншолар ва чизган расмлари баъзан шунчалик кўпа-
ядики, уларнинг панасида ёзувчининг миқтигина 
гавдаси кўринмай қолади. Бир қарасангиз, коллеж 
ўқувчилари даврасида, уларга Соҳибқирон ҳақида 
тўлиб-тошиб ҳикоя қилаётган бўлади. Асосийси – 
танлов ғолиблари Тўлқин ака ҳузуридан ҳеч қачон 
совринсиз, яъни китобсиз қайтишмайди. Соҳибқи-
роннинг хазинаси ана шундай, баракали.  

Тўлқин Ҳайит доимо очиқ чеҳра ва ўзгача виқор 
билан юради. Шу боис, уни кўрган одам, Тўлқин ака 
чиндан ҳам жуда бой, унинг хазинаси Темурбек бо-
бонинг жавоҳирлари билан лиқ тўла эканига шубҳа 

қилмайди. Агар ёзган китоблари бир нусхадан 
устма- уст тахлаб чиқилса, адибнинг бўйидан анча 
баланд минора ҳосил бўлади... 

Тарих китобларида ёзилишича, Темурбек тан-
лаб олган саркардалар ўзларининг ҳарбий маҳо-
ратларини нафақат уруш кезларида, балки тинч 
меҳнат чоғида ҳам намойиш этишга тинмай ҳара-
кат қилар эдилар. 

Бу маълумот ҳазрат Соҳибқироннинг бугун-
ги фидойи жангчиларига ҳам бирдек тегишлидир. 
Ёзувчи Тўлқин Ҳайит фаолияти – бунга яққол мисол 
бўла олади. 

 
ЁҚУТ БИЛАН 

СЎЗЛАШГАН  ОЛИМ
1991 йили «Шарқ юлдузи» журналининг 10-со-

нида ёзувчи Озод Мўминнинг «Буюк Амир Темур 
ёқути» деб номланган қиссаси босилган эди. Ўшан-
да машъум “пахта иши”нинг жароҳатлари ҳали бит-
маган эди. Турмуш шароити оғирлашган, умр бўйи 
меҳнат қилиб, бири икки бўлмаган одам, ўз бобоси-
нинг беҳисоб бойликлари ҳақида хабар топса, қан-
дай аҳволга тушади? 

Бу асар дард билан ёзилган. Шўро тузумининг 
бедодлиги авжига чиққан замон эди. Аммо жанговар 
фарзандлари жисмонан маҳв этилса-да, халқимиз 
қалбида улуғ аждодлар ёди мудраб ётарди. Шу боис, 
“Буюк Амир Темур ёқути” одамларнинг юрагига ҳа-
яжон солди. Таъбир жоиз бўлса, бу қисса қай даража-
дадир Соҳибқирон қўшинини жамлаган тавочи амир 
вазифасини бажарди. Яъни ҳамфикрларни, Амир Те-
мурнинг бугунги фидо йиларини бирлаштирди. 

Афсуски, дунё тарихидаги ноёб ёқут ҳисоб-
ланган «Чироғи олам» бугун Лондонда сақланади, у 
инглиз қироличаси тақинчоғини безаб турибди. Бо-
бомиз бизга улуғ салтанат билан бирга, мислсиз бой 
хазинасини ҳам мерос қилиб қолдирган эди. Хази-
нада йигирма беш минг асл жавоҳирлар, улар ичида 
эса «Чироғи олам» номли ўта ноёб ёқут бўлган. У 
– дунёдаги энг улкан жавоҳир бўлиб, унинг лоақал 
ярмича келадиган бошқа ёқут ҳануз топилмаган. 
Ноаҳиллик, нафс балоси ва фитна-фасод туфайли 
Соҳибқирон вафотидан сўнг дастлабки уч-тўрт йил 
ичида улкан хазинадан, уч-тўрт аср ўтгач эса, дав-
латдан, мустақилликдан ҳам жудо бўлдик... 

Ёзувчи Озод Мўмин, ўтган асрнинг 80-йиллари 
охирида тили, дини ва бойликларидан жудо бўлган 
миллат ҳақида ҳасратли ўйларини қуйидагича ёзади: 
“Гоҳо-гоҳо менга узоқлардан, аниқроғи, сертуман 
Албион деб аталувчи Британия оролидаги қирол 
оиласи истиқомат қилувчи Букинхем саройидан бир 
нидо келаётгандек туюлади. «Мени буюк Амир Те-
мур авлодлари яшаётган серқуёш, нурли ўлкага олиб 
кетинг! – илтимос қилади у нидо. – Мен олам чироғи 
бўлганим билан, ёруғ нурларни тўйиб эмиб турма-
сам, нозик жилолар таратолмайман...» 

«Афсуски, биз буюк Амир Темурга муносиб 
авлод эмасмиз, – ўйлайман мен. – Бу пешона эмас, 
кўргиликдир. Биз келгуси авлодлар олдида ҳам жа-
зога мустаҳиқмиз. Бизни кечир, бу иш қўлимиздан 
келмайди. Сенга эгалик қилишга, маънавий ожизли-
гимиз туфайли, асло ҳаққимиз йўқ... Аммо менинг 
қалбим, бу сатрлардан сенинг мавжудлигингни бил-
ган халқимнинг ҳам қалби сен билан биргадир».

Халқимизнинг асрий армони, орзу-ниятлари ўзи-
га хос акс этган бу асарнинг пойқадами қутлуғ кел-
ди. Ўша йили Ватанимиз улуғ Истиқлолга эришди. 
Бугун Ватан фарзандларининг барча жабҳаларда 
жаҳон майдонларини бирин-кетин забт этаётганини 
кўриб, кўнгиллар тоғдек юксалмоқда. Орзуга айб 
йўқ. Ажойиб кунларнинг бирида “Чироғи олам”ни 
ҳам ўз Ватанига, ҳақиқий ворислар ихтиёрига қайта-
риш имкони-да пайдо бўлар?.. 

Бахтиёр ҲАЙДАРОВ

Аввало, кейинги пайтларда Туркий Кен-
гашнинг фаоллашиб бораётгани мақтов-
ларга сазовор воқеа эканини таъкидлаш 
жоиз.  Кенгашнинг ҳар бир мажлиси қачон 
ўтишини интиқлик билан кутаман. Давла-
тимиз раҳбарининг нутқларида ҳамиша 
янги фикрлар, замоннинг “тили учида тур-
ган” муаммолар ечими, долзарб масалалар, 
Амир Темур айтмоқчи, узоқ ўйлаб қилин-
ган мулоҳазалар ўртага ташланади. Улар 
нафақат Ўзбекистон, балки бутун туркий 
олам, ҳатто жаҳон учун  ҳам наф келтири-
шига асло  шубҳа йўқ.  Бу фикрлар, таша-
ббуслар Туркий Кенгаш раҳбарларида ва 
давлатларида ҳам табиий равишда  катта 
қизиқиш уйғотиб келмоқда.

Норасмий саммитдаги нутқда ҳам 
иқтисодий алоқаларни кучайтириш,  ҳозир  
ишлаб чиқилаётган “Туркий дунё нигоҳи 
– 2040” концептуал ҳужжати асосида аъзо 
давлатларга хос иқтисодий ҳамкорлик стра-
тегиясини тайёрлаш, савдо, инвестиция, 
саноат, транспорт алоқаларини тиклаш, 
давлатлар ўртасида саноат кооперациясини 
кучайтириш,  Марказий Осиё ҳудуди орқа-
ли дунёнинг асосий бозорларига чиқиш 
ҳақида сўз борди ва энг муҳими, Туркий 
Кенгашнинг ўз Инвестициявий жамғар-
маси ҳамда Тараққиёт банкига эга бўлиш 
фурсати етгани таъкидланди ҳамда амалий 
ишларни бошлашга даъват этилди. 

Маънавият ва уни ривожлантириш 
ҳақидаги Нутқда келтирилган  сўзлар, 
таклифлар, очиғини айтаман, мени ҳайрат-
га солди!

Маънавият... Маънавиятга кўмилган 
умр... Маънавиятли инсон, дейишимиз би-
ланоқ, кўз олдимизда ўз-ўзидан, боқиб ҳа-
вас қиладиган кўркам, ҳар бир сўзи ўзига 
ярашимли, ҳалол ва ички гўзаллиги яққол 
кўриниб турадиган ёрқин сиймо намоён 
бўлади. Маънавият – бу   инсоннинг юксак  
камолоти даражаси, барча ахлоқий фази-
латлар тизими тажассуми,  руҳий, ҳуқуқий, 
фалсафий, илмий, бадиий, диний қарашлар, 
соғлом ақл ва тан,  одоб ва урф-одатларга, 
қадриятларга оид, теран тафаккурий ту-
шунчалар, тасаввурлар мажмуи... Маъна-
вият, демак, бир олам, унинг ҳавосидан на-
фас олганлар  миллатнинг ўзагини ташкил 
қилади.

Шу сабабдан,  давлатимиз раҳбари  юр-
тимизда ҳам, хорижда ҳам ўз нутқларида 
бу мавзуга ҳамиша алоҳида  меҳр билан ён-
дашади. Мамнуният билан айтиш керакки, 
бу борада Ватанимизда олдинга шаҳдам қа-
дамлар ташланмоқда, Учинчи Ренессансга 
катта йўллар очилмоқда.

“Ушбу шаҳри азим (Туркистон – таъкид 
бизники М.А.) “Турк дунёсининг руҳоният 
пойтахтларидан бири” сифатида эълон қи-
линишида чуқур рамзий маъно бор, деган 
– сўзлар жаранглади нутқда. – Маълумки, 
Мир Алишер Навоий ҳазрат Яссавийга 
“Туркистон мулкининг шайхул машойихи” 
деб юксак баҳо берганлар.”

Хожа Аҳмад Яссавий ўзининг юксак 
маънавияти, инсонпарварлик  фазилатлари 
билан туркий оламда шон-шуҳрат қозон-
ган сиймо эди. Давлатимиз раҳбарининг 
ҳазрат Яссавийга буюк Амир Темур чин 
дилдан ихлос қўйгани, унинг хотирасига 
атаб муҳташам мақбара бунёд этгани, вақф 
ташкил қилгани ҳақидаги сўзлари тарихий 
ҳақиқатнинг  ёрқин ифодаси бўлди. Чин-
дан ҳам, Соҳибқирон милодий 1397 йилда 
қутлуғ ният билан пойтахт Самарқанддан 
йўлга чиқиб,  ҳазратни зиёрат қилгани  Тур-
кистонга келади ва бугунги кунда қад рост-
лаб турган  маҳобатли мақбара биносини 
бунёд этишга олий фармон беради. Шуни 

ТУРКИЙ БИРЛИК РУҲИ 
МЎЪЖИЗАЛАРИ

СОҲИБҚИРОННИНГ
БУГУНГИ  КОТИБЛАРИ

Давоми, бошланиши 1-саҳифада.

ҚОДИРИЙ САБОҚЛАРИ
Давоми, бошланиши 1-саҳифада.

Абдулла Қодирий номидаги Ижод 
мактаби директори, педагогика фан-
лари номзоди Нилуфар Йўлдошева-
нинг айтишича, адиб таваллуд кунига 
бағишлаб Ислом Каримов номидаги 
Тошкент давлат техника университе-
ти ҳамда «Турон» ахборот-кутубхона 
маркази ҳамкорлигида “Абдулла Қо-
дирий — миллат кўзгуси” мавзусида 
республика илмий-амалий анжумани 
ўтказилади. 

Таъкидлаш жоизки, Ижод макта-
бида адиб ҳаёти ва ижодини илмий 
тадқиқ этиш йўлга қўйилган. Чунон-
чи, айни пайтда 15 апрель куни “Аб-
дулла Қодирий ижодий меросининг 
ўзбек ва жаҳон адабий-эстетик та-
факкури тараққиётидаги ўрни” мав-
зусида халқаро илмий-амалий кон-
ференция ташкил этишга ҳозирлик 
кўриляпти. Конференцияда Шеркон 
Қодирийнинг адиб ҳаёти ва ижодига 
оид янги китоби тақдимоти ҳам ўтка-
зилади. 

Тошкентнинг Жанггоҳ мавзеси-
даги Абдулла Қодирий номидаги 

ТАРЖИМОНЛАР 
КЕНГАШИ

Ёзувчилар уюшмасида тар-
жимон ижодкорларнинг Ташқи 
ишлар вазирлиги ҳузуридаги 
Таржимонлар бюроси билан 
ҳамкорлик ўрнатиш масалала-
рига бағиш ланган давра суҳба-
ти бўлиб ўтди. 

Давра суҳбатида дунёнинг 
ўндан ортиқ тиллари бўйича 
бўлимлардан иборат Таржи-
монлар бюроси вакиллари ва 
Ёзувчилар уюшмаси аъзолари 
– таржимон шоир ва ёзувчилар 
ўртасида ўзаро тажриба алма-
шув ҳамда ҳамжиҳатликда фао-
лият юритиш ҳақида сўз борди. 
Жумладан, жаҳон адабиёти дур-
доналарини ўзбек тилига, ўз-
бек адиблари асарларини дунё 
тилларига таржима қилишдаги 
муаммоларни биргаликда бар-
тараф этиш омиллари борасида 
кенгашиб олинди. 

Ўз мухбиримиз

СОҲИБҚИРОН  ҲАҚИДА  ШЕЪРИЙ  РОМАН

айтиш жоизки, мақбара учун ташкил этил-
ган вақф XIX  асрда ҳам фаолият юритар 
эди. Ҳозир бу табаррук   зиёратгоҳни Тур-
кий Кенгаш давлатлари фуқаролари, барча 
қардош халқларимиз табаррук қадамжолар 
қаторида кўрадилар.

Нутқда, шунингдек, динимиз тарихида 
буюк мерос  қолдирган улуғ боболаримиз 
ҳаёти ва ижоди билан  кенг жамоатчиликни 
яқиндан таништиришга, мамлакатларимиз 
ҳудудида жойлашган муқаддас қадамжо-
лар бўйлаб “Табаррук зиёрат” лойиҳасини 
амалга оширишга, халқларимизнинг дунёв-
ий фанлар ривожига қўшган беқиёс ҳисса-
сини ва бой маданий меросини чуқур ўрга-
ниш ҳамда жаҳон миқёсида тарғиб этишга  
қизғин даъватлар янгради.

Маълумки, давлатимиз раҳбари  Боку-
да ўтказилган саммитда адабиёт ва санъат 
соҳасида Туркий Кенгашнинг Халқаро му-
кофотини таъсис этиш ташаббусини илгари 
сурган эди. 

“Туркий кенгашнинг илм-фан, таъ-
лим, маданият ва санъат соҳаларини, шу-
нингдек, туркий дунё бирлигини риво-
жлантиришга улкан ҳисса қўшган атоқли 
шахсларни рағбатлантириш мақсадида 
халқаро мукофот таъсис этиш ҳақидаги 
таклифни маъқуллаганингиз учун ташак-
кур изҳор этаман, –  дейилади нутқда 
Туркий Кенгаш давлатлари раҳбарлари-
га қарата. – Ушбу мукофотни Мир Али-
шер Навоий номи билан аташ ҳақидаги 
таклифни қўллаб-қувватлаганингиз учун 
ўз номимдан, Ўзбекистон халқи номидан 
чуқур миннатдорлик билдираман. Бун-
дай ҳурмат-эътибор ва ишонч биз учун 
катта шарафдир. Биз буни барча туркий 
халқларнинг фахру ифтихори бўлган, улуғ 
зот – Алишер Навоийга юксак эҳтиром 
ифодаси, деб қабул қиламиз. Бу нуфузли 
мукофотнинг таъсис этилиши туркий бир-
лик руҳини мустаҳкамлашга хизмат қили-
ши шубҳасиз!”

Бу хушхабар бутун Ўзбекистон халқи 
кўкрагини кўтариб юборди! Кўнгиллар 
тўлқинланиб кетди! Алишер Навоий худ-
ди шу кунларни кўргандай, бундан беш юз 
ўттиз етти йил аввал “Фарҳод ва Ширин” 
достонига охирги нуқтани қўяр экан, буюк 
меҳнати нашидасидан руҳланиб,  она халқи 
билан фахрланиб, шундай башоратомиз 
сўзларни битган эди. Бу сўзларнинг гўё 
бугун ёзилгандай жаранглашига  эътибор 
беринг:

Агар бир қавм, гар юз, йўқса мингдур,
Муайян турк улуси худ менингдур!

Олибмен тахти фармонимға осон, 
Черик чекмай  Хитодин то Хуросон.

Кўнгул бермиш сўзимга турк жон ҳам,
Не ёлғиз турк, балким туркмон ҳам.

Не мулк ичраки бир фармон  йибордим, 
Анинг забтиға бир девон йибордим!

Ҳа, муштарак тил, ягона дин, тарихий 
ва маданий ришталар асосида шаклланган 
Туркий Кенгаш ташкилоти минтақавий 
ҳамкорликнинг самарали тизимига айла-
ниб бормоқда. Туркий бирлик руҳи яна ҳам 
юксакларда парвоз қилишга интилмоқда. 
Бу қутлуғ ва эзгу юмушларда Янги Ўзбеки-
стоннинг нуфузи тобора ошиб бораётгани 
ҳаммамизга  ғурур ва ифтихор  туйғулари-
ни бағишламоқда.

     
  Муҳаммад АЛИ,

Ўзбекистон халқ ёзувчиси

Яқинда халқимиз ҳаётида бағоят муҳим тари-
хий ҳодиса юз берди: Туркий Кенгаш давлатлари 
раҳбарлари иштирокида турк оламининг улуғ шоири 
ва мутафаккири Хожа Аҳмад Яссавий яшаб ўтган 
қадимий ва навқирон Туркистон шаҳри билан боғланган катта анжуман – видеокон-
ференция  шаклида норасмий саммит ўтказилди. Унда Ўзбекистон Республикаси Пре-
зиденти Шавкат Мирзиёев чуқур мазмунли, ҳаётий ташаббусларга бой нутқ сўзлади. 
Нутқни тинглар эканман, миллионлаб ватандошларим қатори  менинг ҳам кўнглимни 
беихтиёр фахру ифтихор ҳислари чулғади...

Алишер Навоий номидаги Ўзбекистон Миллий кутубхо-
наси нашриёти томонидан таниқли шоир Шукур Қурбон-
нинг “Халоскорлик ёхуд Амир Темур имони” номли шеърий 
романи чоп этилди.

Соҳибқирон Амир Темур даҳоси тўғрисида кўп ва хўп 
ёзилган. Бироқ фаолият давомида ёрқин намоён бўлган 
имон-эътиқоди хусусида бадиий асар яратилмаган эди. 
Мазкур шеърий романда буюк бобомизнинг ҳар бир саъй- 
ҳаракати замирида адолат ва инсонпарварлик йўлидан  бориб, 

эл-юртни босқинчилардан озод қилишдаги мислсиз жасорат-
лари қизиқарли, ҳаётий ва тарихий воқеа-ҳодисалар асосида 
кўрсатиб берилган.

Уч китобдан таркиб топган шеърий романда муаллиф 
“Темур тузуклари” асарига янгича назар билан  қарашга, 
унинг теран моҳиятига боғлиқ турли хил қирраларини очиш-
га интилган.

Муаллиф мазкур асарини таниқли адиб Тоҳир Малик 
 хотирасига бағишлаган.

маданият ва истироҳат боғи ҳамда 
замонавий услубда бунёд этилган 
мемориал музей ҳам юртимизнинг 
турли жойларидан келган адабиёт 
мухлислари билан гавжум. 

— Куни кеча мемориал музей 
маъмурияти ҳамда Давлат божхона 
қўмитасининг божхона институти 
курсантлари ҳамкорлигида Абдулла 
Қодирий ҳайкали пойига гуллар қўй-
илиб, ҳурмат бажо келтирилди ҳамда 
музей билан танишув уюштирилди, 
— дейди музей директори Гулноза 
Шоджонова. 

Бундан ташқари, мемориал му-
зей ходимлари ташаббуси билан 10 
апрель куни  Абдулла Қодирий но-
мидаги метро бекатига ўрнатилган 
экранларда адиб асарлари асосида 
суратга олинган кинофильмлар на-
мойиш этилди. Шунингдек, Ўзбеки-
стон халқ рассоми Бахтиёр Тўраев-
нинг “Ўткан кунлар” романи асосида 
ишлаган суратларни мусиқа садола-
ри остида намойиш этишга тайёргар-
лик кўрилмоқда. 

Ҳумоюн АКБАРОВ

– Менинг бошимдан кечирганларимни 
айтишдан мақсадим шуки, ҳақиқий ёзувчи 
бўлмоқ учун турмушни ҳар тарафлама ўр-
ганиш, бунинг учун унинг ҳар соҳаларидан 
хабардор бўлиш керак. Қисман менинг бо-
шимдан кечирганларим менинг ёзувчи бў-
лишимда катта роль ўйнаганлар. Ҳақиқий 
ёзувчи бўлишни истаган ёшларимиз ҳам 
дастлаб шу турмуш ичига киришлари, уни 
билишлари керак, – дейди ўртоқ Абдулла 
Қодирий. – Турмушнинг турли соҳаларида 
ишлашим натижасида мен ўзбекларнинг 
урф-одатларини, улар ичида учрайтурған 
типларни ўрганолдим.

Асарлар устида қандай ишлашига кў-
чиб, ёзувчи айтади:

– Мен бир асар ёзишдан аввал шу ёз-
моқчи бўлган нарсам ҳақидағи материал-
ларни пухта ўрганиб чиқаман. Мен бирор 
жой тўғрисида асар ёзмоқчи бўлсам, ўша 
жойни аввал неча бор кўрганим эсамда, 
яна бориб текшириб, яхшироқ ўрганиб ке-
ламан. Материални ўрганиш маҳалида энг 
майда нарсаларга (деталларга) ҳам аҳамият 
бераман. Масалан, мен ҳалиги ўрганмоқчи 
бўлган ерда қанча дарахт борлиги, уларнинг 

ЁЗУВЧИ ЎЗ ИЖОДИ ТЎҒРИСИДА
Абдулла Қодирий – Жулқунбой докладидан

қанчаси эски ва қанчаси янги эканлиги, мен 
борган маҳалда ўша дарахтларда қандай 
қушлар қайси хилда қўниб турганлиги ва 
шунга ўхшаш жуда майда нарсаларгача. 
Биринчи қараганда, бу нарсалар ҳеч аҳа-
миятга молик бўлмайтурғандек кўрин-
са ҳам, ке йинроқ фойдаси тегиб қолиши 
жуда мумкин. Масалан, “Ўткан кунлар”ни 
ёзиш чоғида Марғилонға борганимда, бир 
кўчадан ўтаётиб, намозшом маҳалида доғ 
қилинаётган зиғир ёғининг ҳиди бурнимга 
урилди, мен буни эсда тутиб қолишға ти-
ришдим. “Ўткан кунлар”нинг бир жойида 
шу кичкина детал киргизилганида, берила-
ётган тасвирнинг яна ҳам одам ишонарлик 
бўлиб чиқғани эсимда. Умуман, деталлар 
ўқувчида ёзувчига ишонч уйғотади. Лекин 
мен ҳар қандай майда деталларни ҳам асар-
га киргиза бермайман. Уларнинг шу асар-
нинг худди шу жойида тасвир этилаётган 
аҳволга, идеяга тўғри келиш-келмаслигини 
суриштириб ишлатаман.

Ёзувчи бўламан деган ҳар бир киши 
ўзида мана шундай турмушни майда-чуй-
даларигача кузата олатурғон қобилиятни 
 ўсдириши керак.

Ёзувчининг ўзидан қўшиши (русча 
айт ганда “вымысел”) адабий асарда катта 
роль ўйнайди, – дейди яна ёзувчи, – лекин 
мен турмушда кўрмаган, билмаган нар-
сам ҳақида ҳеч нарса ёзмайман. Ҳар бир 
асаримнинг ёзилишига турмушда учраган 
бирор воқеа сабабчи бўлади. Масалан, 
мен колхозларда юрганимда ҳақиқатан 
ҳам Обид кетмоннинг баъзи хусусиятла-
рига эга бўлган бир типни кўрдим.

Мен материалларни ўрганиш маҳалида 
асарни қайси хилда ёзиш ҳақида бош қо-
тириб юраман. Шунинг натижасида мен 
ўзимга асаримнинг жуда ҳам тахминий 
бир схемасини тузиб олиб, кейин ишга ту-
шаман. Шундай схема бўлмаса, ҳеч қачон 
ёзувга ўтиролмайман.

Ўртоқ Қодирий назарий  билим олиш-
нинг жуда ҳам зарурийлигини уқтириб 
ўтади:

– Ёзувчи бўлатурған ҳар бир киши ада-
биётдаги оқим ва мактабларни яхши билиб 
олиши керак. Энг яхши ёзувчиларнинг 
асарларини бир неча қайталаб ўқиш зарур. 
Ўқиғанда ҳам ёзувчининг нима демоқчи 
эканини ва ўз фикрини қандай йўл билан 
ўқувчига англата олганини диққат қилиб 
суриштириб бориши керак. Шундагина 
ёзувчилардан ҳунар ўрганиши мумкин. 

Ёзувчининг айтишига қараганда, у 
бундан кейинги романни тарихий мате-
риаллар юзасидан ёзмоқчи. Ёзувчида яна 
ўзининг ҳажвчилигини янгидан бошлаш 
тилаги бор. 

“Қизил Ўзбекистон” газетаси, 
1935 йил 14 март, 60-сон.     

“Ўткан кунлар”, “Меҳробдан чаён”, “Обид кетмон” ва бошқа бир мунча асарларнинг 
ёзувчиси Абдулла Қодирий 10 мартда “Ёш ленинчи”нинг адабий тўгарагида ўз адабий та-
жрибаларини ёш ёзувчилар билан ўртоқлашди. Ёзувчи ўзининг узун докладида ўз ижодининг 
ҳамма томонларини ёритишга уринди. Унинг докладининг биринчи қисми то биринчи рома-
нини ёзишгача  бошдан  кечирган саргузаштларига, унинг турмуш мактабига боғланган эди:

Маҳмуд ТОИР,
Ўзбекистон халқ шоири 

 ГИЛОСИМИЗ
Гилосимиз оппоқ гуллади,
Жисму жоним, тупроқ гуллади.
Кимдир шу пайт касод молини,
Бечорага қиммат пуллади.

Гилосимиз оппоқ гуллади,
Юрагимда титроқ гуллади.
Онам менинг тушимга кириб,
Болаларим умрин тилади.

Гилосимиз оппоқ гуллади,
Оқшом гўё чироқ гуллади.
Набирамнинг онажониси,
Бешигига бахтин белади.

Гилосимиз оппоқ гуллади,
Ёр сочида тароқ гуллади.
Юрагимнинг оппоқ сочларин,
Еллар бирам майин силади.

Гилосимиз оппоқ гуллади,
Дил кўкида чақмоқ гуллади.
Баҳор менга бор чиройини
Битта шеърга арзон пуллади.

Т¤КИЛГАН ДУОНИНГ ЖАМОЛИ ШАБНАМ
МЕҲМОНДЎСТ

Балки  ёқмас, қаро кўзлигим,
Ўзбеклигим – ўлмас ўзлигим.
Миллатимнинг она Ватани –
Ўзбекистон – ёруғ юзлигим.

Оқилларга бешик очган юрт,
Ифтихорга эшик очган юрт.
Ўздан ортиб – бутун дунёга,
Эзгуликнинг нурин сочган юрт.

Меҳмон келса – жони дастурхон,
Етти куни – они дастурхон.
Олам билар  – меҳмондўстликда,
Ўзбекларнинг шони дастурхон.

Нондек тиниқ юз билан кутар,
Болдек ширин сўз билан кутар.
Остонаси офтобдек ёруғ,
Тумор тутиб, туз билан кутар.

Нияти хуш инсон бўлса бас,
Ўзи каби шоён бўлса бас.
Одамийлик – аркони давлат
Юз – кўзидан аён бўлса бас. 

Ўзбекларнинг асли меҳмондўст,
Етти пушти, насли меҳмондўст.
Йилнинг ҳар бир фаслида келинг,
Умрин тўртта  фасли – меҳмондўст.

КЎЗГУ
Сиз кўзгуга кўз бўлган малак,
Сиз кўзгуга юз бўлган малак.
Мен кўзгуга кўнглимни солсам,
Ҳарфи ҳаё – сўз бўлган малак.

Кўзгу биздан йироқда эмас,
Биз кўзгудан фироқда эмас.
Кўзгусини ғуборда тутган,
Ким айтади сўроқда эмас.

Кўзгу бизнинг кўзимиз нури,
Кўзгу бизнинг юзимиз нури.
Бир кўзгуда диллар диллашса,
Кўзгу бизнинг ўзимиз нури.

Инсон ахир дунё кўзгуси,
Ерда турган само кўзгуси.
Муҳаббатда муродгўйларга,
Тутилгуси Худо кўзгуси.

НАЖОТ
Йўлингни тўссалар, йўлдош йўқолар,
Қўлингни боғласа, қўлдош йўқолар.
Бу ишни мард қилса, кошкийди дейсан,
Улар афтодаҳол, кўнгли чақалар.

Туриб туролмайди, юриб юролмас,
Юзларин балқитиб, хандон уролмас.
Улар кўршапалак, қаро тун тиғи,
Ёруғлик сўзига чидаб туролмас.

Бу ҳаёт аслида буюк карвондир,
Ит ҳурмаган карвон бўлса ёлғондир.
Ҳар ҳуриган итга тош отар бўлсанг,
Манзилга етмоғинг, балки гумондир.

Ўзингни ўзингда озод кўрсанг бас,
Шукрингда нури бор ҳаёт кўрсанг бас.
Ит  итлигин қилар, қайғурма, Маҳмуд,
Қалбингда сен Ҳақдан нажот кўрсанг бас.

ЭЗГУ АМАЛ
Ўтмиш асли тирик тарих,
Тирикларнинг нигоҳи бор.
Ҳақнинг ўзи зўр муаррих,
Ҳар бир ишга гувоҳи бор.

Алдов отлиқ аломатда,
Нур бўлмагай, тутун бўлур.
Ёлғон битик қиёматда,
Дўзах учун ўтин бўлур.

Оқил инсон қалам учин,
Бисмиллоҳда йўниб олар.
Чунки Аллоҳ сўзнинг кучин,
Тилдан олдин дилга солар.

Авлодларга қолган китоб,
Эзгу ният юзи бўлса.
Эзгу амал – мисли офтоб,
Ҳақиқатнинг ўзи бўлса.

НУР ҚАДРИ 
Ойнинг шуъласида туннинг саломи,
Юлдузларнинг юзи – бу нурнинг жоми,
– Ассалом – мен нурман осмон каломи,
Биз учун нур сочар кўкда турганлар,
Сиз нурни қадрланг, ерда юрганлар.

Зулматнинг шубҳаси дилга кўчмасин,
Зулматнинг гинаси тилга кўчмасин.
Зулматни нур ёрсин элга кўчмасин.
Чеҳралари офтоб хандон урганлар,
Сиз нурни қадрланг, ерда юрганлар.

Нур – бу инсон учун ҳаёт демакдир,
Дил мулки, тил мулки баёт демакдир,

СЎЗ
Ким кўнгил кўзиман кўрди дунёни,
Дилга рақам этди сўнмас зиёни.
Одам одамлиги ўзин илкида,
Олам оламлиги мулки Худони.

Гар кўнглинг кўзида иймон нури бор,
Билгинки, дилингда жаҳон нури бор. 
Ва лекин унутма, кимдан яралдинг,
Ҳақиқат кўзгуси Қуръон нури бор.

Одамзод – Нур билан Ақл меваси,
Хорунни хок қилган жаҳл кемаси.
Оқиллар кам сўзлаб, кўп тинглайдилар,
Сўздан ҳалок бўлур, сўзнинг эгаси.

ҲАЁТ ХАТИ
Тилак софлигига дил гувоҳ эрур,
Тилнинг изҳоридан дил огоҳ эрур.
Агар тил дил ила бир нафас ичра,
Лутфин эгасига Ҳақ паноҳ эрур.

Одамзот оромни сўздан олади,
Назарни порлаган кўздан олади.
Ўзгадан олгани бегонавашдир,
Изҳори аълони ўздан олади.

Ўзин излаганлар ўздан ғолибдир,
Ўздан ғолиб инсон сўздан ғолибдир.
Дунё оқилларин эътирофи шу –
Ҳар ғолиб аслида илми соҳибдир.

Юз нурин аввали – офтоб бетида,
Дил нурин қидирсанг – китоб қатида.
У дунё хабарин бу дунё айтар,
Гар ўқиб, уқолсанг ҳаёт хатида.

СЕВГИ 
Севги саодати сўздан бошланар,
Севги ибодати кўздан бошланар.
Севги гар юракдан юракка ўтса,
Алвонга айланган юздан бошланар.

Бошидан сирғалар гулнинг рўмоли.
Оқ-оппоқ тонгдан ҳам ёруғ хаёли.
Йўл-йўлга туташса олам мунаввар,
Севган-севилганнинг тилида боли.

Севолган ҳар йигит нурнинг тимсоли,
Севилган малак ҳам – туннинг ҳилоли.
Улардек бир-бирин ахтарибди ким,
Дил-дилга юз босса, лаб-лабнинг боли.

Севги – Яратганнинг иноятидир,
Севги – мажнунликнинг ҳикоятидир.
Оламда одамдек яшамоқ учун,
Севги – ҳар банданинг ибодатидир.

ТОҒДА
Ҳаловатни хуш ҳаводан олганмисиз,
Гўзалликдан кўзлар тиниб, толганмисиз?
Гиёҳларнинг гирдобига тушиб қолиб,
Сиз оромнинг оғушида қолганмисиз?

Ҳар майсанинг бўйи бунда бўлакчадир,
Сўқмоқлари кийик очган йўлакчадир.
Булоқлари биқирлатган тилаклари,
Дардингизни тўколсангиз элакчадир.

Қушларининг қанотлари поклик элар,
Сойлари ҳам саодатдан қаҳ-қаҳ кулар.
Абадият эшигини очган тоғлар,
Бунда тоғлар сизга ўзин умрин тилар.

Тоғлар боши оппоқ қордан рўмол ўраб,
Азалликдан, гўзалликдан жамол ўраб,
Онангиздек кенг бағрини очиб турар,
Яратгандан фарзандининг бахтин сўраб.

Дилингизга тиниқ туйғу солганмисиз,
Ирмоқларман битта куйни чолганмисиз?
Умрингизда айтинг, бир бор тоққа чиқиб,
Сиз қуёшга яқин бориб қолганмисиз?

Бунда айтган ҳар тилакнинг камоли бор,
Англанмаган минглаб сирнинг саволи бор.
Тоққа чиқиб бир ҳақиқат шукрин қилдим,
Бу покликда Худойимнинг жамоли бор!

МУҲАММАД ЮСУФ
Қорачадан келган ўзи, камсуқум,
Кўнгли аммо оппоқ эди, бус-бутун,
Шеърин умри ўзин умридан узун,
Бошқача эди-да, Муҳаммад Юсуф.

Тошган дамда дарёни ҳам шоширган,
Миллат қадрин эллар аро оширган,
Гоҳо булбул, гоҳ бургутдек жўш урган,
Эл ўғли эди-да, Муҳаммад Юсуф.

Шеър ёзганда сўзни тилаб олмаган,
Сўз бошига қора булут солмаган,
Хўп деган-у, билганидан қолмаган,
Билганин деди-да, Муҳаммад Юсуф.

Ватан деса, мана жоним, деган у,
Ўзбекистон, онажоним, деган у,
Шоирликмас, Ватан шоним, деган у,
Юрт шони эди-да, Муҳаммад Юсуф.

Шоирларга соддаликни ўргатган,
Соддаликнинг хуш насимин таратган,
Бахти шуки, ўз мактабин яратган, 
Ўзбекнинг дили-да, Муҳаммад Юсуф.

Етти ёшдан етмишгача ёд билган,
Ёд билганлар ўзларини шод билган,
Зўри зўр-да, нетсин, ўзин мот билган, 
Ўзининг элида, Муҳаммад Юсуф,
Элининг тилида, Муҳаммад Юсуф.

ОЛОВСАН – 
ОШИҒИНГ БОР 

Кўнгилнинг зори учун,
Ошиқнинг ори учун,
Икки дил тори учун,
Яралгандир бу дунё.

Кўз – кўздан нур олсин деб,
Қалб – қалбдан қўр олсин деб,
Севмаган уёлсин деб,
Яралгандир бу дунё.

Дил қатида онг бордир,
Гул қатида ранг бордир,
Таратгани ифордир,
Учиб кетар қуш дунё.

ЮЗ ОЧСАНГИЗ
Юз очсангиз нурга очинг,
Кўз очсангиз гулга очинг.
Олов тилин олов билар,
Сўз очсангиз дилга очинг.

Юзлар юздан офтоб олсин,
Кўзлар кўздан шитоб олсин.
Ошиқ оҳи одоб билан,
Диллар дилдан одоб олсин.

Кўз кўзгуси дил учундир,
Юз кўзгуси эл учундир.
Ким имонда гар суст кетса,
Қўлни таниш қўл учундир.

Олиб ҳеч тўймаган дунё,
Бериб ҳам куймаган дунё.
Олмаганга, бермаганга,
Тиклашиб қўймаган дунё.

Деманг, осмон осмон учун,
Ер ҳам тирик ҳар жон учун,
Еру кўкни яратди Ҳақ,
Иймони бут инсон учун.

ШАБНАМ
Табиат поклигин тимсоли шабнам,
Она ер хоклигин  висоли шабнам.
Сен тонгда майсалар оралаб юрсанг,
Тўкилган дуонинг жамоли шабнам.

ЮЛДУЗЛАР
Юлдузлар – қора тун сочган марварид,
Осмон чиройини очган марварид.
Тонг ҳарир пардасин жамолин кўриб,
Қуёшдан уялиб қочган марварид.

АТИРГУЛЛАР
Кимлар айтар, атиргуллар тикон гули,
Ўзгалар дер, о, бу гуллар – армон гули.
Қор кўргунча тикон билан тиллашолган,
Атиргуллар – ерда ўсган осмон гули.

ИНСОН 
Инсон ҳикмат ила дилда хуррамдир,
Инсон ҳурмат ила элда хуррамдир.
Иззати изидан эргашиб юрса,
Инсон ҳар одимда йўлда хуррамдир.

АЙБ 
Деҳқон дон топмаса сомонда айб йўқ,
Ўқ нишон топмаса камонда айб йўқ.
Тилки ўз дилидан юз йил йироқда,
Нопокни ёт тутган иймонда айб йўқ.

КОМИЛЛИК
Ҳикматда кўрмаган ҳеч ким ниҳоя,
Комиллик камолот учун кифоя.
Эзгулик измида комилдир инсон,
Кибори солмаса бошига соя.

ҲАЁТ
Сойларнинг селига ўхшайди ҳаёт,
Инсоннинг феълига ўхшайди ҳаёт.
Адашган одамдан сўраб кўринглар,
Аслида келига ўхшайди ҳаёт.

Куюб айтсанг куйдирган,
Суюб айтсанг суйдирган,
Тошни мумдек ийдирган,
Ақли ҳушга ҳуш дунё.

Ҳаққа қулсан – шоҳдирсан,
Ҳар нафас огоҳдирсан,
Севмасанг гумроҳдирсан,
Дардсиздан йироқ дунё.

Оловсан – ошиғинг бор,
Ошиқсан қўшиғинг бор,
Қўлласин Парвардигор,
Севганга чироқ дунё!

ВАТАН ХАРИТАСИ

Тун чексиз чодирин ёйди самога,
Ватан харитасин чизмоқ дардида.
Чақноқ юлдузларни бир-бир фазога
Тез қадай бошлади, қувонч қалбида.

Ҳар юлдуз бир шаҳар номини бу он
Харитада аён эта бошлади.
Олтин қозиқ – Самарқанд,  Қўқон – Чўлпон,
Ҳаммасин бирма-бир айта бошлади.

Ойни Тошкент дея ёзди тагига,
Заррин ипакларга чулғаб уфқдан.
Қуёш кўтарилгач кўк юксагига,
Ўзбекистон дея атади хурсанд.

Қуёш юлдузларни йўғирди нурга.

ОЙ БЎЛИБ
Ой бўлиб ҳам кун бўлиб
Деразангдан боқаман.
Шаршара дарё бўлиб
Тунда чироқ ёқаман.

Кунга сен боқсанг гўзал,
Билгил, дилим тафти бу.
Ойга сен боқсанг гўзал,
Бедор туним аҳди бу.

Тунда сен ёқсанг чироқ,
Бу кўзимнинг нуридир.
Тингласанг сен бир қўшиқ,
Бу дилимнинг дуридир.

Гулга сен боқсанг агар,
Унда меҳрим бўйи бор.
Элга сен тутсанг қулоқ,
Севгимизнинг куйи бор.

Сенга, жоним, боқаман, 
Жумлаи борлиқ бўлиб.
Бир қара Ҳайдар томон
Бахтимга ёрлиқ бўлиб.

  ҚИЗЛАР ГУЛНИ 
      СЕВСАЛАР 
Қизлар, гуллар қадимдан
Бир-бирига мос қиёс.
Гўзалликда жуда мос,
Дейди сўраманг кимдан.

Лекин бордир бир бироқ,
Ўйлаб кетади киши.
Қизиқдир дунё иши,
Ўйлаб кўрингиз бундоқ.

Қизлар гулни севади,
Гул қизларни севарми?
Қизлар буни сезарми?
Буни кимлар сезади?

Гуллар ҳам қизлар мисол
Севарлар юз очмоқни,
Ифорини сочмоқни
Қизлар қиларми хаёл.

Гул узилса бандидан,
Эртаси бўлгай хазон.
Қиз қўлида гул қурбон,
Узилса пайвандидан.

Ҳайдар МУҲАММАД

Тангрининг туҳфаси нажот демакдир,
Ўзи ерда, кўнгли кўкни кўрганлар,
Сиз нурни қадрланг, ерда юрганлар.

Нур – билган одамга гулнинг жамоли,
Ҳурликда  балқиган элнинг жамоли,
Шу нурда, шу гулда инсон камоли,
Беш кунлик дунёда даврон сурганлар,
Сиз нурни қадрланг, ерда юрганлар.

Жисмимиз қабрда тўкилиб кетса,
Руҳимиз Ҳақ дебон юкуниб кетса,
Гуноҳ шу – нур  биздан ўкиниб кетса,
Савобдан ўзига қўрғон қурганлар,
Сиз нурни қадрланг, ерда юрганлар.

ОЙГА СЕН БО£САНГ Г¤ЗАЛ

БАҲОРГА ЕТГАНЛАР
Қувонч қувиб келди, қайғулар қочди,
Олам баҳор бўлиб жамолин очди.
Ифорлар чорлади, боғларга кирдим,
Ўриклар бошимдан гулларин сочди.

Атирлар анқиди жисму жонимдан,
Оромлар ёғилди дил осмонимдан.
Майсалар қошига тизлар чўккандим,
Улар ҳол сўради қўш товонимдан.

Ҳаяжон ҳовурини ичимга ютдим,
Атиргул тиғига томирим тутдим.
Қон-қонга қўшилди, ҳаёт муқаддас,
Мен баҳор боғида ўзни унутдим.

Куртаклар кўзида балқишни кўрдим,
Мен қушлар тилида олқишни кўрдим.
Баҳорга етмаган беҳиштда бўлсин,
Баҳорга етганнинг умрини сўрдим.

БАҲОРНИНГ БАХТИ 
Баҳорга етганинг гуллардан тахти,
Бизларга етгани баҳорнинг бахти.
Аё дўст, юзларинг нур атрига чай,
Кафтингда турибди умрингни нақди.

Агар гулни севсалар,
Узмасинлар шарт этиб.
Ўстирсинлар гул экиб,
Гул очилсин десалар.

Қизлар гулни севсалар...



АДАБИЙ ТАНҚИД, АДАБИЁТШУНОСЛИК4 2021-yil 9-aprel / № 15 (4622) O‘ZBEKISTON ADABIYOTI VA SAN’ATI

1. Бугун яратилаётган насрий асар-
лар тили ҳақида билдирилаётган ҳақли 
эътирозларда жон бор. 

2016 йил эди, адашмасам, Ёзувчи-
лар уюшмасига келиб тушган бир та-
рихий романга тақриз ёздим. Асардаги 
топилмаларни, бугунги ёш китобхон 
учун зарур жиҳатларини эътироф эт-
диму... фақат тили ишланиши, шунда 
асар ютиши, янада ўқишли бўлиши 
хусусида фикрларимни билдирдим. 
Орадан бир ҳафталар ўтиб, Уюшмага 
менинг устимдан шикоят хати келибди. 
Нима эмиш, мен саботажчи, нигилист, 
тарихдан бехабар бир кимса эканман. 
Уюшмада ишлашга нолойиқ эканман 
ва ишдан ҳайдалмасам, хатни интер-
нетда чиқариб юборармиш. Кейин 
эшитишимча, бу асар икки марта Наср 
кенгашида муҳокама қилинган, муал-
лиф  эътирозларни қабул қилмасдан 
романини (тақризчилар устидан шико-
ят хатини қўшиб) юқорига юборган ва 
шундан кейин холис мутахассис сифа-
тида менга ўқитишган экан. 

Хуллас, мен яна жавоб ёздим, ха-
тимнинг қисқача мазмуни шундай эди: 
мазкур (ҳикоялардан иборат) роман-
даги икки ҳикоя тилини бошдан-оёқ 
қайта ишлаб, бирини “Шарқ юлдузи” 
журналида, бошқасини  “Ўзбекистон 
адабиёти ва санъати” газетасида эълон 
қилдирган эдим. Нега ўшанда муаллиф 
таҳриримга эътироз билдирмай, рома-
ни ҳақидаги фикрларим учун менинг 
устимдан шикоят қилгани тушунарсиз 
эканини билдирдим. Шундан сўнг  му-
аллиф  ҳар тугул жимиб кетди. Орадан 
кўп ўтмай ўша асар 10000 (ўн минг!) 
нусхада нашр этилди. 

Албатта, бу билан аҳволимиз бугун 
шундай деб айтмоқчи эмасман. Шоли 
курмаксиз бўлмайди. Кейинги 25-30 
йиллар орасида неча ўнлаб (юздан 
ортиқ) роман, кўплаб қисса, ҳикоялар 
тўпламлари нашр этилди. Аммо чин 
маънода эътироф этилган, воқеа сифа-
тида қабул қилинган асарлар нисбатан 
кам бўлди. Албатта, ҳар битта эълон 
қилинган ҳикоянинг шов-шувларга 
сабаб бўлганини кўрган бир авлод си-
фатида биз учун бу кўнгилсиз ҳолат. 
Аммо биз катта халқмиз, раҳматли 
Анвар қори ибораси билан айтганда, 
аждодларимиз бир замонлар дунё аҳ-
лига муаллимлик қилганлар. Ва, инша-
оллоҳ, ўша шукуҳли даврларга қайта-
миз. Ўшанда миллий адабиётимиз ҳам 
буюк халқимиз бўй-бастига монанд ўз 
қаддини тиклаб олади. Ўтган асрнинг 
70 — 80 йилларида шаклланган, бу-
гунги кунда адабиётимиз оқсоқолла-
рига айланган устоз ижодкорларимиз 
фидойиликлари, улардан улги олиб, 
тинимсиз изланаётган уйғоқ қалбли 
ёшларимиз интилишлари ва эришаёт-
ган натижалари ана шундай ёруғ ният-
лар қилишимизга изн беради. 

2. Фанда биохилма-хиллик деган 
атама бор. Биохилма-хиллик генетик 
ресурс ҳисобланади, яъни давлат бой-
лиги. Ўлкамиз табиати бой, гиёҳлар, 
буталар, дарахтлар тури, нави беҳи-
соб. Тоғ ва тоғолди ҳудудларимизда 
олма, ёнғоқ, бодом, дўлана, олча, хан-
дон писта каби мевали дарахтларнинг 
ўттиздан ортиқ табиий ҳолда ўсадиган 
ёввойи турлари мавжуд. Минг йил-
лар давомида шу заминга мослашиб 
кетгани сабаб, улар ҳар қандай об-ҳа-
во шароитига, иссиққаям, совуққаям, 
қурғоқчиликка ҳам чидамлидир. Ва 
фахрли жиҳати шундаки, дунё бўйлаб 
тарқалган кўплаб мева-чеваларнинг 
маданий навлари бизда табиий ҳолда 

сақланган ана шу ёввойи турлардан 
тарқалган. Келгусида ҳам яратиладиган 
янгидан-янги маданий навлар учун ҳам 
улар манба бўлиб хизмат қилаверади.

Мен, таъбир жоиз бўлса, халқимиз 
жонли тилида яшаб келаётган маталу 
мақоллар, иборалар, шевага оид сўз-
лар, атамаларни ўлкамиз табиатидаги 
биохилма-хилликни таъминлаётган ана 
ўша Бобо дарахтларимизга ўхшатгим 
келади. Демак, насрий асар тили халқ 
жонли тилидан: иборалар, мақоллар, 
шевага оид қадим туркона сўзлардан 
озиқланса ютади. 

Ёзувчи, албатта, ҳаммага бирдек 
тушунарли адабий тил меъёрларига 
амал қилиши шарт. Бироқ муаллиф би-
лан персонажнинг бир қолипда сўзла-
ши, бир-биридан фарқланмаслиги, бу 
энди... ҳар ҳолда бадиий маҳорат сои-
бининг иши эмас. Айни чоғда, адабий 
тил бу бадиий асар тили дегани ҳам 
эмас. Балки у ҳар бир асар руҳиятидан 
келиб чиқиб танланади, бу жараён-
да адабий тил билан халқнинг жонли 
тили, шева унсурлари, иборалар уйғун-
лашади. Ифода йўсини, жумла қурили-
ши, унинг узун-қисқалиги, сўзу ибора-
лар танланиши воситасида муайян бир 
оҳанг яратилади.

“Ер энди кўклаётганди...
Янги келинчак ҳам битта туққан-

дан кейин шу уй энди меники экан, 
деб ишонаркан. Унгача егани поримай, 
кўнгли алағда юрармиш...

Тонгниям, тоғниям тумшуғи уюл-
гандай. Ойқорнинг ой суратлиғ қори-
нинг қовоғидан ҳам қор ёғади. Ҳов-
лидаги дарахтлар ҳам ширдайишиб 
серрайганча бир-бирига қош чимир-
гандай. Эт бўлиб этдай, ёт бўлиб ётдай 
эмас. Бирови бировига гап қўшишдан 
тийилгандай. Гап қўшса кимдандир 
гап эшитиб қоладигандай...” (Баҳодир 
Қобулнинг “Боғдагул” ҳикоясидан).

Эътибор қилинг: эрта баҳор, табиат 
уйғонаяпти (кўклаяпти). Аммо табиат 
хомуш, тонгниям, тоғниям тумшуғи 
уюлган, қорнинг ҳам қовоғидан қор 
ёғади.  Дов-дарахтлар ширдайишиб (де-
мак, ҳали япроқ чиқармаган, яланғоч), 
бир-бирига қош чимиргандай. Нега 
бундай? Сабаби, янги тушган келинчак 
ҳали она бўлолгани йўқ. Шу сабабли 
егани (поримайди) юқмайди, кўнгли 
нотинч. Шу сабабли атрофда неки бор, 
унга ётсираб қарайди. Аслида, бу ҳам-
маси келинчакнинг наздида шундай. 
Фарзанд кўриши кечикканидан дили 
ёришмайди. Шу сабаб у борлиқ оламга 
ётсираб қарайди. Ўзини омонатдай ҳис 
этади.

Ҳикоядаги ҳар бир жумла ана шун-
дай юкли, айни чоғда содда ва халқона. 
Муаллиф ўзи қаламга олган ҳудуд, ун-
даги одамлар табиати, тили, урф-одат-
ларини сира зўриқмай, бўяб, бежамай 
тасвирлаб боради. Баёнчи ўсмир бола. 
Айни чоғда бўлажак ёзувчи. У момоси-
нинг гап-сўзларини оқизмай-томизмай 
қоғозга тушириб боради. Момонинг 
эса турган-битгани ҳикмат. Мабодо 
момо нотанишроқ (китобхон учун) сўз 
айтиб қолса, бола жуда бир жўяли йў-
синда изоҳ бериб кетадики, беихтиёр 
завқингиз келади. Бир сўз билан айт-
ганда, асарда адабий тил билан жонли 
халқ тили шу қадар уйғунлашиб кет-
ганки, муаллиф маҳоратига тан берасиз 
ҳамда адабиётимизда бу борада мактаб 
яратиб кетган устозлар анъаналари да-
вом этаётганидан ўзингизда қониқиш 
туясиз.

  
Орзиқул ЭРГАШ

1. Бугун яратилаётган насрий асарлар(роман, қисса, ҳикоя, эссе)-
да муаллифлар тил  масъулиятини қай даражада ҳис этаётир?

2. Насрий асарлар тилини нималар бойитади, деб ўйлайсиз: 
халқона ибораларми, мақолларми, образли ибораларми? Тили 
нуқтаи назаридан пишиқ-пухта ёзилган ёки сўз санъатига бегона 
тилда ёзилган қандай асарларни кўрсатган бўлардингиз?

ЁРУҒ НИЯТЛАРГА 
ИЗН БЕРАДИ 

Тадбирнинг очилишида Ўзбекистон Республикаси 
Маънавият ва маърифат марказининг Қорақалпоғис-
тон бўлими бошлиғи Тотлимурод Отамуродов, Ўз-
бекистон халқ шоирлари Усмон Азим, Маҳмуд Тоир, 
Қорақалпоғистон Журналистлар уюшмаси раиси Кен-
гесбой Рейимов, Қорақалпоғистон халқ ёзувчиси Му-
родбой Низанов ва бошқа ижодкорлар инсон ҳаётида 
китобнинг ўрни ва аҳамияти, бугунги кунда мамлака-
тимизда китобхонлик ва мутолаа маданиятини ривож-
лантириш бўйича амалга оширилаётган ишлар, ўзбек 
ва қорақалпоқ ёзувчиларининг ижодий ҳамкорлиги то-
бора юксалаётгани, Ўзбекистон Ёзувчилар уюшмаси-
да “Қорақалпоқ адабиёти дурдоналари” рукнида кўп 
жилдлик китоблар нашрга тайёрланаётгани ҳақида га-
пирдилар.   

Ёшлар ўртасида китобхонликни тарғиб этиш мақ-
садида мамлакат бўйича ўтказилган “Ёш китобхон” 
танловининг ғолиби бўлиб, бош соврин —  “Спарк” 
автомобилини қўлга киритган Нурсулув Кўканова 
Президентимизнинг китобсевар ёшларга кўрсатаёт-
ган ғамхўрлиги ва эътибори ҳақида гапириб, барча 
тенгдош ларини китобхонликка даъват этди. 

Тадбир давомида Ўзбекистон Қаҳрамони, Ўзбекис-
тон ва Қорақалпоғистон халқ шоири Абдулла Орипов 
таваллудининг 80 йиллиги муносабати билан Нукусда-
ги “Билим” нашриётида қорақалпоқ тилида чоп этилган 
шоирнинг “Оқар дарё” номли китоби ҳамда Ўзбекистон 
Ёзувчилар уюшмаси томонидан нашр этилган “Адабиёт 
– халқнинг юраги” номли бадиий-публицистик ва ада-
бий мақолалар  тўплами  тақдимоти ҳам бўлиб ўтди.  

Даврада ўзбек ва қорақалпоқ тилларида шеърлар, 
куй ва қўшиқлар янгради, миллий рақслар ижро этилди. 
Болалар кутубхонасига Ўзбекистон Ёзувчилар уюшма-
си томонидан нашр этилган мумтоз ва замонавий адиб-
ларнинг энг сара асарлари — юздан ортиқ китоб ҳадя 
этилди. 

Тошкентдан борган шоирлар қорақалпоқ ҳамкасбла-
ри билан биргаликда Болалар кутубхонаси фаолияти, 
қорақалпоқ мумтоз адабиёти намояндалари ҳаёти ва 
ижодига бағишланган кўргазма билан танишдилар.  

Куннинг иккинчи ярмида Ибройим Юсупов номи-
даги ижод мактабида китобхонликка бағишланган ижо-
дий учрашув бўлиб ўтди. Усмон Азим, Маҳмуд Тоир, 
Муродбой Низанов, Кенгесбой Каримов, Нодир Жону-
зоқ ўқувчиларга устозлар Ибройим Юсупов ва Абдулла 
Ориповнинг жонажон дўстлиги ҳақидаги хотираларини 
гапириб беришди. Ижод мактабига Ўзбекистон Ёзувчи-
лар уюшмаси томонидан нашр этилган янги китоблар 
ҳадя этилди.

Эртаси эрта тонгдан бир неча машина ва микроав-
тобуслар карвони устозлар, ёш ижодкорлар, кенг жамо-
атчилик вакилларини олиб, Нукусдан Бўзатовга қараб 
йўлга тушди.   

Ўзбек ва қорақалпоқ шоирлари ўз тенгдошлари ва 
қадрдонлари билан бир машинага чиқишга интила-
ди. Йўл бўйи адабиёт, бугунги кундаги янгиланишлар, 
“Маънавият ва маърифат маркази ҳузурида Маънавият 
ва ижодни қўллаб-қувватлаш мақсадли жамғармасини 
ташкил этиш тўғрисида”ги Президент қарори ҳақидаги 
гаплар, гурунглар тинмайди.

“Амударё” журнали бош муҳаррири, ўз шеърлари-
ни бетакрор оҳангда ўқийдиган шоир Халила Давлат-
назаров билан редакциянинг “Спарк” машинасида елиб 
бораяпмиз.   

– Мана бу Халқобод овули, – дейди Халила оға. Мен 
шу ерда туғилиб ўсганман. Шогирдингиз Аллаёр Дар-
менов ҳам шу овулдан.

– Аллаёр 18 ёшида Зомин семинарида қатнашиб, би-
ринчи китоби ўзбек тилида нашр этилди ва Тошкентда 
устозлар назарига тушиб Ўзбекистон Ёзувчилар уюш-
маси аъзолигига қабул қилинди...

– Ҳа, истеъдодли ва умидли ёшларимиздан бири у. 
Ниҳоят Бўзатов йўлига қайрилдик. Йўлнинг икки 

томонида ўрмон, ёввойи жийда, туронғил дарахтлари, 
буталар тарвақайлаб ётибди. Қорақалпоқлар ўрмонни 
тўқай дейди. Ёввойи табиатнинг манзараси жуда гўзал. 
Ибройим Юсуповнинг “Бўзатовнинг йўлидаги тўқай-
лар” номли шеъри ёдимга тушади. 

Бўзатовнинг йўлидаги тўқайлар,
Қарагандан кўзим суқин олдингиз,
Бульдозердан қандай омон қолдингиз...
Баҳорда ўтганда даштингдан сенинг,
Қушлар чуғурлашган гаштингдан сенинг,
Дунё шунча сулув кўринди менга,
Назар солсам, яшил кўшкингдан сенинг.

Бу шеърни таржима қилаётганимда ҳаяжонланган 
эдим, лекин Ибройим оға тараннум этган тўқайларни 
ўз кўзим билан кўрганимда бир ҳайратимга юз ҳайрат 
қўшилди. Неча асрлар сирларини, неча бир ёввойи жо-
ниворларни, қорақалпоқча айтганда, англарни ўз бағри-
да сақлаб ётган бу тўқайлар нақадар сеҳрли ва сирли. 
Беихтиёр, машинани тўхтатишни сўрайман. Тўқайлар 
орасига ўзимни ураман. Оёқ етгунча, кўз етгунча тўқай 
оралаб олис-олис кетгим келади. Ҳайбати чинордек 
келадиган ёввойи жийданинг баланд шохига бир қуш 
қўниб, дарахт танасини қизилиштонга ўхшаб чўқий 
бош лайди. Турли қушларнинг чуғурлаб сайрагани эши-
тилади.

– Бу ерда қушлар ҳеч қачон оч қолмайди, мана қа-
ранг, қизил лаъл донасидек жийда мевалари, дарахтлар 
устида тўлиб ётибди, ерларга сочилиб ётибди. Тўқай 

ичида қирғовул жуда кўп. Бўри, тулки, шоқол, бўрсиқ 
ҳам кўп. Илгари йўлбарслар ҳам  юрган бу тўқай ичида. 

– Эҳтимол, ҳозир ҳам бордир.
– Бор, лекин одамларнинг кўзига кўринмайди... 
– Йўлбарслар бўзатовликларнинг юрагига жойла-

шиб олган...
– Ҳа, тўқай ичида яшашнинг, келажакка ишонч би-

лан меҳнат қилишнинг ўзи бўлмайди.
– Бунинг учун ботир бўлиш керак. Шерюрак, йўл-

барсюрак бўлиш керак одам. Бўзатовликлар шундай.
– Бу ботирликни уларнинг юрагига муҳтарам Пре-

зидентимиз Шавкат Мирзиёев солган.

*   *   *
Чеккалари четан девор – шох-шабба ва бўталар би-

лан ўралган тўқайлар ичидан ўтиб, равон йўлга чиқдик. 
Бирданига шу даштлар орасида барпо этилган замона-
вий шаҳарга келиб қолдик. Йўлнинг икки ёнида замона-
вий меъморий кўринишдаги бинолар, ишлаб чиқариш 
корхоналари, спорт мажмуалари...

Бўзатов шеърият фестивали очилиши туман мар-
казида янги барпо этилган “Бердақ боғи”да бошлан-
ди. Қорақалпоқ миллий либосларини кийган йи-
гитлар, қизлар фестивал иштирокчиларига пешвоз 
чиқишди.

Бердақ ҳайкали пойига гул қўйиш маросими бўлди.
Бу боғ ичига турли-туман мевали дарахтлар кўчат-

лари экилган. Ариқ қазиб сув келтирилган. Йўллар че-
тига ўриндиқлар қўйилган. Жўяклар тортилиб гуллар 
экилган. Бўзатовлик ёшлар замонамизнинг гулғунчала-
ри бўлиб, чеҳралари гулдек яшнаб, чиройлари гулдек 
очилиб туришибди.  

Эсаётган чўл шамоли этаклардан, енглардан тортқи-
лайди: “Бу ерларни сайр этиб юр, тўқайларнинг бағрига 
кир” дегандай. Шамоллар, Бўзатов шамоллари, тоза ва 
мусаффо ҳаво баҳри дилингни очади. Қуёш ҳарорат-
ли лаблари билан қизлар юзидан бўса олади – сулув-
ларнинг чеҳралари нурдан қизариб ёнади. Бердақ бобо 
ҳайкали қошида унинг юракларга қўшиқ бўлиб сингиб 
кетган шеъри эсга тушади:

СЕНИ КУЙЛАЙМИЗ, БЎЗАТОВ!

Ўзбекистонда хизмат кўрсатган 
санъат арбоби Мақсуд Юнусов бу 
ҳақда шундай дейди: “Ўрол Ўтаев Ўз-
бекистон телевидениесида видеофильм 
жанрининг шаклланишига катта ҳисса 
қўшган ижодкор ва ташаббускор раҳ-
бар эди. Миллий телевидениемизнинг 
довруғини таратган, халқ олқиши ва 
эътирофига сазовор бўлган “Улуғбек 
хазинаси”, “Диёнат”, “Гирдоб”, “Наво-
ий”, “Бобур”, “Қутлуғ қон”, “Абадият 
қонуни”, “Қадимда бўлган эди”, “Ич-
куёв”, “Лайли ва Мажнун”, “Кеча ва 
кундуз” каби видеофильмларга бевоси-
та унинг ўзи бош-қош бўлди”.

ИНСОН ЭДИ

Гуллар очилиб яйраган,
Боғида булбул сайраган,
Қуёш нури сайр айлаган
Ёруғ дунё керак менга.

Мард бўлиб белин бойлаган,
Жонини фидо айлаган,
Халқнинг ғамини ўйлаган
Юрт ғамхўри керак менга. 

Шоирлар ўз давридан олдинда юришади, келажакни 
башорат қилишади, деган гап рост.

Давлатимиз раҳбари томонидан Бўзатов тумани ян-
гидан ташкил этилгани, у ерда кенг миқёсда ислохот-
лар амалга оширилаётгани Бердақнинг орзуси рўёб-
га чиқиб, унинг юртида гуллар очилиб яйраётгани, 
боғларда булбуллар сайраётганининг исботи эмасми! 
Юрт раҳбари мард бўлиб белини бойлаб, халқнинг ға-
мини ўйлаётгани Бердақ истаган юрт ғамхўрининг бу 
замину замонга келганининг ҳаётий мисоли эмасми!

Тумандаги ёшлар марказида шеърият фестивали да-
вом этди. Туман ҳокими Маҳмуд Қайпанов тадбирни  
очиб, янги ташкил этилган туманда қисқа вақтда кат-
та ишлар амалга оширилгани, аҳоли фаровонлигининг 
таъминлангани, Бўзатовнинг замонавий ва фаровон 
шаҳарга айлангани ҳақида сўзлади.

Тадбир қатнашчилари бу йилги шеърият фестивали 
адабий-маънавий ҳаётимизда улкан воқеа бўлгани, фес-
тивал Бўзатов тумани, унинг маданияти ва иқтисодиёти 
довруғини дунёга достон этажаги ҳақида гапирди. Фес-
тивал иштирокчилари номидан ушбу шеърият байрами-
ни ташкил этгани учун Президентимизга миннатдорлик 
изҳор этишди.

Куннинг иккинчи ярмида шеърият фестивали олти 
шўъбага бўлиниб, ўз ишини давом эттирди. Қорақал-
поғистонлик ва хоразмлик ижодкорлар шўъбаларнинг 
ижодий машғулотларида фаол иштирок этди. Ёшлар-
нинг ижодий ишлари, қўлёзмалари муҳокама қилинди, 
шеърлар ўқилди, маҳорат сабоқлари  ўтилди, шу билан 
бирга ижодкорлар жойлардаги янгиликлар, бунёдкор-
лик ишлари билан танишиб, маҳаллий аҳоли ва меҳнат 
жамоалари билан самимий суҳбатлашдилар.

Бўзатов туманининг ер майдони 196 минг гектардан 
иборат. Бу ерда 20 мингдан зиёдроқ аҳоли яшайди.

– Бўзатовда Туркия билан ҳамкорликда янги барпо 
этилган “Бўз текс” қўшма корхонасида 150 нафар хо-
тин-қиз иш билан таъминланган. Бу ерда  туманнинг 
олис овулларидан келган қиз-жувонлар ишлайди. Улар-
нинг уйларидан фабрика келиб-кетишлари учун транс-
порт, иш куни давомида бепул тушлик ташкил этилган, 
– дейди бичиш цехи устаси Гулнора. – Фабрикада ишлаб 
чиқарилган сифатли ва замонавий трикотаж маҳсулотла-
ри Россия, Қозоғистон каби давлатларга экспорт қилина-
ди. 

“Ўзбекистон адабиёти ва санъати” газетасида ишла-
ганимда Муродбой Низановнинг “Осмонтойнинг асов-
лари” номли ҳикоясини таржима қилган эдим. Бўзатов 
фестивалида ўша ҳикояни эсладим: “Осмонтой – Бўза-
тов билан Мўйноқ туманларининг ўртасида жойлашган 
тарихий маскан. Бу гўшада Бердақ, Ажиниёз, Кунхўжа 
каби мумтоз шоирлар умргузаронлик қилишган. Ерла-
ри кенг. Ҳавоси тоза. Ҳар хил қушлар ва ёввойи жони-
ворларга макон. Нукусдан бир юз эллик чақирим узоқ 
масофада жойлашган.

Шеърият фестивали тумандаги янги ва муҳташам 
амфитеатрда ташкил этилган шеърхонлик ва концерт 
дастури билан якунланди. Устозлар бошлаган шеърхон-
ликни Қорақалпоғистон халқ шоири Халила Давлат-
назаров, Абулқосим Ўтапберганов, хоразмлик шоира-
лар, Ўзбекистон Ёзувчилар уюшмаси аъзолари Шоира 
Шамс, Ширин Собирова, бўзатовлик ёш ижодкор, Зул-
фия номидаги давлат мукофоти совриндори Гулсанам 
Ўрозбоева, Минора Холбоева, Сайтназар Менглиев ва 
бошқа ижодкорлар давом эттирди.

Ёш ижодкорларга Ўзбекистон Ёзувчилар уюшмаси 
томонидан нашр этилган китоблар туҳфа этилди.

Бўзатовдан қайтаётганимизда осмонда юлдузлар ча-
рақлар эди. Тўқайлар оралаб борарканмиз, кимдир ве-
лосипедда, кимдир яёв юмушдан овулларига қайтмоқда 
эди. Уларга қараганимизда устоз Абдулла Ориповнинг 
қуйидаги сатрларини эслаймиз:

Мен ўзбек, сен эса қорақалпоқсан,
Турклар дунёсида сен ҳам урвоқсан. 
Гар мен тупроқ бўлсам, сен ҳам тупроқсан,
Ўзбекка азалий қариндош иним.

Ичимизда Бўзатов билан хўшлашамиз. Сенинг гў-
залликларингдан баҳра олиб юрагимизда ҳайрат жўш-
ди. Энди сени соғинамиз, сени куйлаймиз, Бўзатов! 
Янги шеърлар билан яна бағрингга келамиз. 

Ў.Ўтаевнинг телевидение билан 
чамбарчас боғлиқ “Танқид ва услуб”, 
“Телевидение ва тарбия”, “Теледра-
матургия уфқлари” ва “Телевиде-
ние – давр кўзгуси” номли китоблари 
ижодкорларга маълум. Айни пайтда бу 
китоблардан Ўзбекистон миллий уни-
верситетининг журналистика факуль-
тети, Ўзбекистон давлат жаҳон тиллари 
университети халқаро журналистика 
факультети ва Ўзбекистон журналисти-
ка ва оммавий коммуникациялар уни-
верситети талабалари қўлланма си-
фатида фойдаланишмоқда. Хусусан, 
“Телевидение — давр кўзгуси” кито-

бида телерадиокомпаниянинг тарихи, 
бугуни ва келажаги ҳақида  батафсил 
сўз юритилган.

Ўрол ака  ўзи туғилган масканни, 
қишлоқдошларини  жуда эъзозлар эди. 
Жумладан, муаллиф бир ўринда шун-
дай ёзади: “Қирқ йилдан буён Тош-
кентда яшаётган бўлсам-да, Чироқчи 
кенгликлари, қишлоғимнинг қир-адир-
ларида баҳорги ёмғирдан сўнг пайдо 
бўладиган қизғалдоқ, қўзиқорин, қў-
зигуллар ҳамон кўз ўнгимда. Торжилға 
қишлоғининг беғубор осмони, айниқса, 
кечалари тўкилай-тўкилай, деб турган 
сон-саноқсиз юлдузлар жилваси, ши-

раси тилни ёрадиган лалми қовун-тар-
вузлар тез-тез тушларимга кириб чиқа-
ди...”.

1990 йили чироқчиликлар Ўрол 
Ўтаевни кўпчилик  овоз билан Олий 
Кенгаш депутатлигига сайлашган эди. 
Устоз 1990-1995 йилларда депутат 
сифатида фаолият юритди, Консти-
туциямиз, Мадҳиямиз, Миллий Бай-
роғимиз қабул қилинишида бевосита 
қатнашди. Маҳаллий телекўрсатувлар 
ва радиоэшиттиришлар бошқармаси 
бошлиғи  бўлиб ишлаган пайтда вило-
ят телерадиокомпаниялари ўртасида 
“Истиқлолим — истиқболим”, “Ўзли-
гинг намоён қил”, “Юртим жамоли” 
каби теле ва радио танловлар ўтказиб, 
маҳаллий телерадиокомпанияларда 
ижод қилаётган ижодкорларнинг мар-
казий каналларда чиқишларини таъ-
минлади.

Ў.Ўтаевнинг ўз ишининг устаси 
бўлган санъаткорларга меҳри бўлак-
ча эди. “Телевидение – давр кўзгуси” 
китобида кулги дарғаси Эргаш Кари-
мов, устоз санъаткор Тожиддин Му-
родов, қўшиқчиликда ўзига хос мак-
таб яратган ҳофизлар Муҳаммаджон 
Каримов, Орифхон Ҳотамовга ба-

ғиш ланган мақолалар ёзди. Бундан 
ташқари, ўзбек халқ оғзаки ижодига, 
хусусан, бахшичиликка ҳурмат-эъти-
бори туфайли “Дунёга тенгдош хази-
на”, “Бахшилар сардори” китоблари 
яратилди. 

Устоз дарёдил, кенгфеъл инсон 
эди. Бирор топшириқ  берса: “Сизлар 
ўзингизнинг таклифларингизни ёзиб 
бераверинглар, бу ёғи менинг ишим”, 
деб мийиғида кулиб қўярди. Устознинг 
қадрдон дўсти, шоир Икром Отамурод 
Ўрол акани тенгдошлари орасида ҳам 
ўқишда, ҳам ишда, ҳам одоб-ахлоқда 
намуна эди, дея эслайди. Дўстидан 
фахрланади. Хуллас, Ўрол Ўтаев Чи-

роқчининг ёрқин чироқларидан бири 
бўлган эди , десак муболаға бўлмас. 

Ўрол Ўтаев умрининг қирқ йилини 
ҳар бир хонадоннинг кўзгусига айлан-
ган телевидениега бағишлади, ибратли 
ҳаёт йўлини босиб ўтди, диёнатли фар-
зандларни тарбиялади.

Бу йил Ўзбекистон телевидениеси 
ташкил топганига 65 йил тўлади. Шундай 
қутлуғ сана арафасида миллий телевиде-
ниемизнинг равнақига муносиб ҳиссаси-
ни қўшган Ўрол Ўтаев сингари фидойи 
ижодкорларни  эътироф этиш ўринлидир.

Эркин ЭСИРГАДИЕВ,
журналист 

Телевидениеда адабиётшунос, моҳир журналист Ўрол Ўтаевни 
барча бирдек ҳурмат қиларди. У фаолиятини оддий муҳаррирликдан 
бошлаб, бош директор лавозимигача бўлган масъулиятли вазифа-
ларда ишлади. Элга манзур  бўлган ўнлаб видеофильмларнинг ярати-
лишига ўзининг ҳиссасини қўшди.

¡ÄÍÎÌÀ

Давоми, бошланиши 1-саҳифада

Ўзбекистон Қаҳрамони, Халқ 
шоири Абдулла Ориповнинг 
шеър лар тўплами қорақалпоқ ти-
лида нашрдан чиқди.

“Оқар дарё”  деб номланган ки-
тоб шоир таваллудининг  80 йил-
лиги муносабати билан китобхон-
лар эътиборига тақдим этилди. 
Таниқли қорақалпоқ шоир лари 
Кенесбой Каримов, Бахтиёр Ген-
жемуратов, Халилилло Даўлет-

назаров, Набира Тўрешова, Ша-
ро фиддин Аяпов, Муродбой 
Низанов, Кенесбой Реймов ва 
бошқалар томонидан таржима 
қилинган китоб “Билим” нашри-
ётида чоп этилди.

Қорақалпоғистон халқ шоири 
Кенесбой Каримов томонидан 
нашрга тайёрланган тўпламни 
китобхонлар катта қизиқиш би-
лан қарши олди.

«Билим» 
нашриёти

Абдулла Орипов
“Оқар дарё” 

АБДУЛЛА ОРИПОВ АСАРЛАРИ ҚОРАҚАЛПОҚ ТИЛИДА

ДАРЁДИЛ

Мафтуна МУҲАММАДАМИНОВА:
— Маълумки, бугун сериал ҳам санъат, 

ҳам кино саноати маҳсулоти сифатида ме-
диабозорда катта ўринни эгаллаб бормоқда. 
Мамлакатимиз бу борада, асосан, импортчи 
мақомида бўлиб, телеканалларимиз турли жан-
рдаги хорижий сериалларни сотиб олиб, эфирга 
узатмоқда. Бу сериалларнинг ғоявий, маънавий 
жиҳатлари зиёли аҳлини ҳар қанча хавотирга 
солмасин, барибир, халқ орасида хориж сери-
алларига қизиқиш катта. Бу ўринда бизни, би-
ринчи навбатда, ушбу ҳолатнинг ижобий ҳамда 
салбий томонлари қизиқтириши табиий.

Назар ЭШОНҚУЛ: 
— Зиёлилар, миллатнинг эртаси учун қайғура-

ётганларнинг хавотирида жон бор. Зеро, сиз айтган 
медиабозорнинг ҳар қандай маҳсулоти, жумладан, 
сериаллар ҳам маълум бир мафкура, ҳеч бўлма-
ганда, қайсидир ғоя, фикр, қараш асосида ярати-
лади. Шундай экан, хориж маҳсулотларини ана шу 
нуқтаи назардан назоратда тутиш керак бўлади. 
“Назоратда тутиш” – цензура эмас, балки миллат-
нинг ахлоқий чегараларини, минг йиллик қадри-
ятларини, миллат суяниб турган маънавий устун-
ларини ҳимоялаш дегани. Бир пайтлар корейс 
сериалини Марказий Осиёга текин тарқатган ко-
рейс ҳамкордан “Нега текин тарқатасизлар, бундан 
мақсад нима?” деб сўраганимда, шундай деганди: 
“Аввало, биз бу сериаллар орқали миллатимизни, 
унинг маданиятини, тарихини, яшаш тарзини, шу 
орқали давлатимизни тарғиб қиламиз. Сериалла-
римиз томошабинларингизнинг кўнглидан жой ол-
гач, бозорга бизнинг маҳсулотлар кириб келиши ва 
харидорини топиши осон бўлади”. Бу бизга вали-
неъматлик қилган сериаллар “ҳотамтой”и нинг бе-
озор эътирофи эди. Аслида эса, манфаатлар бундан 
ҳам каттароқ мўлжални кўзлагани аниқ. “Жумонг” 
каби сериаллардан сўнг ёшларимизнинг маълум 
бир қисми корейсча қаҳрамонлик руҳини ўзига 
сингдирганини эсдан чиқармайлик. 

Ўтган йили мен бир тарихий сериалнинг 
икки-уч қисмини кўрдим. Унда сериал ишлаб 
чиқарган давлат ўзининг тарихида ўтган бир 
шахс ни тўқиб-бичиб қаҳрамонга айлантирган. 
Сериални кўрганларда бу қаҳрамон дунё тамад-
дунида муҳим роль ўйнаган экан, тарих измини 
бурган экан, деган таассурот уйғонади. Ваҳолан-
ки, бу шахс ҳақида манбаларда лом-мим де йил-
майди. Кўраяпсизми, тарихий қаҳрамонлар орқа-
ли, энг таъсирли қурол — тарихий хотира орқали 
бугунги томошабиннинг қарашларига дахл қи-
линяпти, шу билан ёлғон тарихни ясаб, тарғиб 
қилаётганларга оммавий эҳтиром уйғотилаяпти. 
Бу каби ўз тарихини, миллатини идеаллаштириш 
орқасида геополитик мақсад ётганини оддий то-
мошабин тушунавермайди. Шу бир мисолдан 
медиамаҳсулотларга жуда эҳтиёткорлик ва билим 
билан ёндашиш, миллат ва унинг келажаги учун 
қайғураётган зиёлилар, олимлар, маърифатпар-
варлар — миллат ғамбодалари назорати жудаям 
зарур. Бу каби мафкуралар акс этган фильмларни 
миллат, мамлакат, менталитет манфаатларидан 
келиб чиқиб оммага намойиш қилиш керак. 

Президентимизнинг Фармонида ҳам кино 
санъатини жамиятнинг маънавий, маданий-маъ-
рифий ҳаётида, жумладан, ёшларни ватанпар-
варлик руҳида тарбиялашда стратегик манба 
сифатида шакллантириш асосий мақсадлардан 
бири сифатида қайд этилган.

Ойбек ВЕЙСАЛ ўғли:
 — Шу ўринда томошабинда танлаш ҳуқуқи 

борлигини унутмайлик, у ҳамиша фильмларни 
ўзининг савиясидан келиб чиқиб танлайди. Ҳеч 
кимни мажбурлаб телеэкран олдига ўтқазиб бўл-
майди. Томошабиннинг бирор сериалга қизиқи-
ши, асосан, ғоянинг қанчалик унга маъқул кели-
ши, ўзига жалб қилиши билан боғлиқ. Бадиийлик 
— қизиқарли сюжет, воқеалардаги  кутилмаган 
бурилишлар,  интригалар, ёрқин характерлар, 
салбий ва ижобий образлар орасидаги ўзаро ку-
рашлар замирида ниманинг илгари сурилишига; 
профессионализм эса, сценарий, режиссура, опе-
ратор ва рассомнинг тасвирлаш услуби, актёр-
ларнинг маҳорати ва бошқа компонентларнинг 
уйғунлиги каби омилларга асос ланади. 

Мирзапўлат ТОШПЎЛАТОВ: 
— Энди тан оламизми, йўқми, бугунги кун-

да кўп нарса моддий манфаатга бориб тақалади. 
Бироқ моддий манфаат дегани маърифатсиз, 
маънавиятсиз турмуш дегани эмас-ку. Айниқ-
са, “Ҳамма нарса пулга боғлиқ”, деган тушун-
ча бугунги кинофильм ва сериалларда яққол 
кўринаётгани бор гап. Тан олиб айтишимиз 
керак, кўпчиликдан сўрасангиз миллий сери-
алларни умуман кўрмаслигини айтади. Сери-
ални суратга олиб, телеканалларга ўтказаётган 

ҳозирги “ижодкор”ларнинг мақсади фақат мод-
дий манфаат. Ғоя, маънавий масъулият, энг аф-
сусланарлиси, савия йўқ. Чет эл фильмларидан 
кўчирмакашлик қилишади, ғоя ўғирлашади, 
ҳатто бири-биридан сюжет ва фабулани тўғри-
дан-тўғри ўзлаштириш орқали бир нималар 
ясаб, “сериал” деб халққа тақдим қилишяпти. 
Бундан ташқари, майда, маиший мавзулардан 
нарига ўтолмаяпмиз. 

Назаримда, бугун ёшларимиз учун қамро-
ви кенг, ҳаётни ҳаққоний кўз билан акс этти-
радиган сериаллар керак. Ҳинд фильмлари-
дан “Маҳобҳорат”, “Рамаяна”, туркларнинг 
“Эртўғрул”, корейсларнинг “Сарой жавоҳири”, 
японларнинг “Ошин” каби кўп қисмли фильм-
лари ўз вақтида томошабин меҳрини  қозонгани 
бежиз эмас. Чунки уларда халқларнинг тарихи, 
миллий маданияти, урф-одатлари тарғиботи би-
лан бирга, ҳар қандай инсонни юксалтирадиган 

инсонпарварлик, ватанпарварлик, эзгулик, сабр- 
матонат каби умумбашарий ғоялар акс этган. 
Ўзимизда яратилаётган  ҳамма сериалларни  ҳам 
яроқсиз десак, адолатдан бўлмайди. “Опа-син-
гиллар”, “Қайтар дунё”, “Саодат соҳили”, “Зан-
жир”, “Шайтанат” каби  кўп қисмли фильмлар 
халқчиллиги, ҳаётийлиги билан томошабинга 
ёққан.

М.МУҲАММАДАМИНОВА:
— Тўғри, халқчиллиги, ҳаётийлиги билан 

томошабинга манзур сериалларимиз, камроқ 
бўлса-да, бор. Бу кейинги йилларда юртимизда 
сериал саноати бир мунча жадаллашганидан 
далолатдир. Бироқ улар ҳали санъат асари дара-
жасига кўтарила олгани йўқ. Бунинг асосий саба-
би нимада, деган савол кўпчиликни ўйлантириши 
табиий. Умуман, ўзбек сериали қандай тамойил-
ларга асосланиши зарур, деб ўйлайсизлар.

О.ВЕЙСАЛ ўғли: 
— Бадиий ижод, шакли, туридан қатъий назар, 

бир моҳиятга асосланади ва бир мақсадга хизмат 
қилади. Шундай экан, адабиёт (драматургия), 
кино, театр,  телевидениенинг савияси, мавқеи 
қандай бўлса, сериалларнинг сифати ҳам шу да-
ражада бўлади. Кино ва телевидение бир-бири 
билан боғлиқ синтетик санъат турлари. Сериал шу 
икки санъат оралиғида юзага келган. Юртимиз-
да адабиёт, кино, театр ва телевидение қанчалик 
ривожланса, жаҳонда  ўзига муносиб  ўрнига эга 
бўлса, шубҳасиз, телесериаллар ҳам шу даража-
га ўсиб боради. Сериалларнинг санъат сифатида 
ривожлана олмаётгани, аввало, кадрлар масаласи 
билан боғлиқ. Ҳозир сериалларни суратга олаёт-
ганларнинг кўпчилиги кинематографиядан узоқ 
одамлар, ҳаётий ва касбий тажрибага, билимга, 
ижодий савияга эга бўлмаган, истак ва манфаат 
ортидан югураётган ҳаваскорлар. Буюртмага сунъ-
ий воқеаларни тизиб ташлайдиган, нимани илгари 
сураётганини ўзи тушуниб етмай “сценарий”лар 
ёзаётган қаламкашлар,  камера қаршисида актёрни 
гапиртириб қўйсам бўлди, деган юзаки қараш би-
лан катта натижаларга эришганини даъво қилаёт-
ган “режиссёрлар”, уларнинг савияси даражасида 
ишлаётган рассом ва тасвирчилар, қолаверса, теле-
визорга чиқишга орзуманд “конфет”лардан актёр 
чиқаришга тобора одатланиб қолаётган продюсер-
лар...  Буларнинг ҳаммаси билимсизлик маҳсули. 
Санъат нима, кино, сериал нимагини  англаган 
мутахассис нима қилаётганини тушунади. Бунинг 
чораси, ҳар доим такрор- такрор айтганимиздек 
— таълим. Санъат таълими замон талабига жавоб 
бермас экан, натижа шунга яраша бўлади.

Президентимизнинг  куни кеча эълон қилин-
ган қарорида кўрсатилганидек, Ўзбекистон Ки-
нематография академияси олий таълим муасса-
сасининг ташкил этилиши кадрлар борасидаги 
саволларга жавоб топилишида муҳим аҳамият 
касб этиши, шубҳасиз.

Н.ЭШОНҚУЛ: 
— Хўш, бугун ўзимизда яратилаётган ҳамма 

“сериал”ларни “миллий сериал” деб бўлади-
ми? Мен бошданоқ барча ўзбек сериалларига 
“миллий сериал” мақомини беришга қаршиман. 
Мамлакатимизда ўттиз-қирқта театр бор. Лекин 
нега шуларнинг ичидан фақат биттасига “мил-

лий” деган рутба берилган? Шундай экан, барча 
сериалларга битта тўн кийдириш керак эмас. 

Сериал ишлаб чиқаришда оқсаётганимиз-
нинг объектив сабабларидан бири иқтисодий 
имконият билан боғлиқ. Қайси мамлакатнинг 
иқтисоди юқори ва барқарор, рақобатбардош 
бўлса, ўша мамлакатда ишлаб чиқарилган теле-
сериаллар ҳам сиз айтган талабларга жавоб бера 
олаяпти. Бир нарса аниқ: агар меҳнатига яраша 
ҳақ олинмаса, ҳақига яраша меҳнат қилинади. 
Бу бугунги телесериалларимизнинг савияси 
дунё талабида эмаслигининг бош сабаби, деб 
ўйлайман. Агар рақобатбардош сериал олишни 
истасак, жаҳон медиабозоридагидек ҳақ тўлаш 
лозим бўлади. Бу оддий арифметика. Жаҳон-
нинг барча мамлакатларида ижодий жараён бир 
хил кечади, бир хил содир бўлади, муҳими, бир 
хил меҳнат, куч-қувват сарф қилинади. Мабодо, 
бундай ҳақни тўлашга қодир эмас эканмиз, унда 
мавжуд имкон, берилган ҳақ даражасида юзага 
келган маҳсулотга қаноат қилишга мажбурмиз. 
Субъектив сабабларга келсак, телесериал синте-
тик маҳсулот. Уни яратишда кўплаб соҳа вакил-
лари иштирок этади. Интеллект, профессионал-
лик ҳаммада ҳар хил. Энг муҳими, интеллектни 
ва профессионалликни тўла намоён қилишга 
талаб қўйиш учун иқтисодий базанинг ўзи йўқ 
бўлса, унда марҳамат қилиб, қурбингиз етганига 
қаноат қилинг. Ижодий нуқтаи назардан, санъ-
ат даражасидаги маҳсулотлар яратиб берадиган 

сценарийнавислар, режиссёрлар, актёрлар бизда 
етарлича эканига гувоҳман. Фақат яна ўша иқти-
содий имконият масаласи ўртада турибди.

Президентимиз Фармонида айтиб ўтил-
ган миллий сериалларни ишлаб чиқаришни 
қўллаб-қувватлаш ва ривожлантириш учун 
республикамиз миқёсида фаолият юритувчи 
телеканалларга Ўзбекистон Республикаси Ки-
нематография агентлиги томонидан ҳар йили 12 
млрд. сўмдан кам бўлмаган миқдорда субсидия 
маблағлари ажратиш ҳақидаги кўрсатмалар бу 
борада айни муддао бўлди.

М.ТОШПЎЛАТОВ: 
— Эътирозли фикрларингизга қўшиламан. 

Сериал саноати, техникаси ривожланди. Аммо 
савия қониқарли эмас. Аксарият сериаллар халқ 
эътиборини торта олмаяпти. Бунинг асосий са-
баблари сериал ижодкорларининг халқ ҳаётидан 
узоқлиги, миллий урф-одатларимизни билмас-
лиги, тарихимизни ўрганмагани, қолаверса, ўша 
ижодкорларнинг ўзида юртни, урф-одатларни, 
миллий ўзига хос жиҳатларни  кўрсатиб бериш 
мақсади йўқлигида деб ўйлайман. Шахсан ўзим 
баъзи режиссёрлар билан бирга ишладим, суҳ-
батлашдим. Аммо уларда ватан, халқ манфаатла-
ри учун фидойиликни кўрмадим. Ижодкорнинг 
мақсади қанча улуғ бўлса, натижа ҳам шунга 
яраша бўлади-да. Бундан ташқари, ҳар ким ўз 
ишини пухта билса ва бажарса, меҳнат ва изла-
нишлар ўз самарасини беради. 

М.МУҲАММАДАМИНОВА:
— Агар эътибор берсак сериал ишлаб чиқа-

риш, асосан, жаҳондаги кино санъати ҳар 
томонлама тараққий этган мамлакатларда 
ривож ланганига гувоҳ бўламиз. Шу нуқтаи на-
зардан қараганда ҳозирги сериалларимизнинг 
савияси миллий кино соҳасидаги умумий аҳвол 
билан қанчалик боғлиқ, деб ўйлайсизлар.

О.ВЕЙСАЛ ўғли:
— Тўғри, техноген санъат турлари, жумла-

дан, телесериаллар саноатининг иқтисодий кўр-
саткичлари баланд давлатларда ривожланмоқда. 
Бунга дунёда энг кўп ва сифатли сериаллар 
АҚШда ишлаб чиқарилаётганини мисол қилиб 
келтириш мумкин. Ҳозир минисериаллар олиш 
урфга айланиб бормоқда. Юз қисмдан иборат 
катта лойиҳаларга кетадиган харажат ва меҳнат-
ни 10-15 сериядан иборат минисериалга сарф-
лаш ҳар жиҳатдан кўпроқ самара келтиради. 
Жаҳонда кўплаб минисериаллар фестиваллари 
ўтказилмоқда. Ўзбекистонда ҳам минисериал-
ларни ривожлантиришга кўпроқ эътибор қара-
тилса,  бир неча фаслли узундан узоқ сериаллар-
га қараганда кўпроқ сифат ва самарадорликка 
эришамиз, деб ўйлайман. Кам қисмли сериал-
ларни яратиш жараёнида ўзлаштирилган тажри-
балар катта-катта лойиҳаларни амалга ошириш 
учун ҳам босқичма-босқич замин ҳозирлайди. 

Н.ЭШОНҚУЛ: 
— Ҳаммамизга маълумки, сериаллар, гарчи те-

леэфирни мўлжаллаб ишлаб чиқарилса-да, тўлиқ 
кинематографик маҳсулот. Телесериал ҳам кине-
матография қонунларига ва талабларига бўйсуна-
ди. Фақат улар икки хил аудиторияга мўлжаллаб 
ишлаб чиқарилади, холос. Шундай экан, бу икки 

соҳа бир-бирисиз мавжуд бўлмайди. Бундан Зул-
фиқор Мусоқов, Жаҳонгир Қосимов каби режис-
сёрлар билан кўчада сериал олиб юрганларнинг 
савияси бир хил, деган фикр пайдо бўлмаслиги 
керак. Ўзбек киносида истеъдодли, професси-
онал, ўз услуби, қарашларига эга, энг муҳими, 
манфаат ҳамда истеъдод юзма-юз келганда ак-
тёрлару актрисаларнинг қўлига қарамайдиган, 
касбига хиёнатдан ва юзакиликдан ҳазар қила-
диган, тасвирга олиш майдонини муқаддас са-
найдиган режиссёрлар кўп. Аммо сериал ишлаб 
чиқаришда ҳали бу саноқнинг охиригача дош бе-
радиган режиссёрни билмайман, балки мен дуч 
келмагандирман. Ана энди савияни ҳам шундан 
келиб чиқиб баҳолайверинг.

Қолаверса, биз  бор-йўғи охирги ўн-ўн беш 
йил ичида телесериаллар ишлаб чиқаришга жид-
дий киришдик. Бизни ўттиз-қирқ йиллик тажри-
бага эга бўлган турк ёки корейс киноижодкорла-
ри билан эмас, ўзимиз каби иқтисодий-сиёсий 
аҳволи, муаммолари ўхшаш МДҲ давлатлари, 
нари борса, энди ривожланиш йўлига кирган 
мамлакатлар медиабозори билан қиёслаш адо-
латли бўлади. Бир нарса аёнки, Ўзбекистон айни 
пайт да медиабозорда сифат ва сон жиҳатдан 
Россия дан кейинги ўринда туради. Бу гапимдан 
асло ўртамиёна асар яратсак ҳам бўлаверади, 
деган фикр келиб чиқмаслиги керак. Мен ҳа-
миша энг сўнгги имкон даражасида маҳсулот 
яратиш керак, деган фикрдаман. Ўйлайманки, 

яқин йилларда бизда ҳам дунё медиабозорида ўз 
ўрнига эга бўлган киномаҳсулотлар ишлаб чиқа-
рилади. МТРК “Ўзбектелефильм” ишлаб чиқар-
ган бир нечта сериал ва фильмлар Қозоғистонга, 
Қримга сотилди. Беларус, Озарбайжон, Шарқий 
Осиё мамлакатлари қизиқиш билдириб, биз би-
лан мулоқот олиб бораяпти. Маълум маънода 
импортчидан экспортчига айланаяпмиз. 

М.ТОШПЎЛАТОВ: 
— Бу қувонарли ҳол, албатта. Бироқ бадиий 

киноми, сериалми, уни яратадиган ижодкор-
дан мўлжални кенг олиш, ўз ишининг ғоя вий-
бадиий томонларига жиддий ёндашиш талаб 
этади. Сиз айтгандек, ҳарқалай самарали изла-
нишлар бор, лекин ўзбек сериали ҳали ўз йўли 
ва қиёфасига эга бўлолгани йўқ. Ҳозирча мил-
лий сериалларимиз халқаро майдонга чиқишига 
кўзим етмайди. Бунинг асосий сабаби шундаки, 
бизда фидойи, ватанпарвар, ўз устида тинмай 
ишлайдиган, миллатимиз манфаатларини чин-
дан улуғлайдиган ижодкор шахслар жуда оз. 

М.МУҲАММАДАМИНОВА:
— Бу соҳага доир ижодий жараёнга  эъти бор 

қаратсак, ҳозир ҳар қайси давлат ёки нода-
влат киностудиялар сериалларни суратга олиб, 
намойиш этаётганини кўрамиз. Бунда савол 
туғилади: хўш, бизда сериал саноати қандай 
тизимда ишламоқда ва бу соҳа қандай тизим-
лаштирилса, самарали бўлади? Умуман, миллий 
сериалларни суратга олишни ривож лантиришга 
оид таклифларингизни билишни истардик.

О.ВЕЙСАЛ ўғли:
— Барча соҳада бўлгани сингари санъатда 

ҳам соғлом рақобат янги марраларга эришиш-
нинг асосидир. Ҳозир ҳамма телеканаллар сери-
аллар суратга  олишга киришган. Нодавлат ка-
наллар тайёр сериалларни сотиб олишни йўлга 
қўйган. Арзон нархга олинган сериаллар эфирни 
тўлдиришнинг энг қулай йўлига айланди. Маъ-
лумки, арзон нарса, қандайлигидан қатъий назар, 
нафи кам ва сифатсиз бўлади. Ёш режиссёр, ак-
тёрлар танилиш ҳавасида пала-партиш суратга 
олган, нопрофессионал сериалларини хусусий 
телеканалларга сотишмоқда. Бундан “сериалчи-
лар” ҳам, “телеканалчилар” ҳам фойда кўриша-
ди, асосий зарарни фақат томошабин кўради. Се-
риалларда ҳам  замонавий киномизда юз берган 
ҳолат такрорланяпти. Яқин ўтмишда нодавлат 
студиялар томонидан суратга олинган арзон, ен-
гил-елпи, бир хил қолипдаги бачкана фильмлар 
кўпа йиб кетганди. Охир-оқибат ўша бир марта-
лик, ўткинчи фильмлар томошабинни бездирди 
ва бозор иқтисодига дош беролмай унутилиб 
кетди. Энди шу синовли босқич ҳаваскорликка 
асосланган сериалларга етиб келди. Умид қила-

ман, яқин 3-4 йилда савиясиз сериалларнинг бозо-
ри касод бўлиб, савияли сериаллар экранларга чиқа 
бош лайди. Вақт — энг адолатли ҳакам. 

Миллий сериалларнинг савиясини кўтариш учун, 
аввало, ижодкорларнинг профессионал савиясини 
кўтариш лозим. Томошабиннинг дидини тарбиялаш 
учун, уларнинг савиясига ижобий таъсир кўрсата 
оладиган ижодкорларнинг салоҳияти юқори бўли-
ши керак. Шунингдек, телевидение масъуллари то-
мошабиннинг эстетик савияси улар нимани тақдим 
этишларига боғлиқлигини эътибордан қочирмасли-
ги, ахлоқий тамойилларга асос ланган ҳолда саралаб, 
тақдим этишлари зарур. Хориж сериалларини на-
мойиш этишдан олдин, телеканал раҳбарлари фақат 
рекламадан келадиган маблағни эмас, томошабинни 
маънавий-маданий  озиқлантириш, деган асосий ва-
зифани биринчи ўринга қўйиши лозим.

Н.ЭШОНҚУЛ: 
— Ҳар бир ишни ўзининг усталари қилгани маъ-

қул. Сиз айтган сериалларни хусусий тарзда ишлаб 
чиқаришда пала-партишлик кўзга ташланаяпти. 
Биласизми, бир йилча олдин тасвирий санъат соҳа-
сини битириб, клипларда рассомлик қилиб юрган 
бир йигит менга сериал учун сценарий ёзаётганини 
айтиб қолди. Ўн қисмдан кам эмас экан у ёзаётган 
сценарий.  Ҳатто қайсидир телеканал аллақачон бу-
юртма ҳам берган экан. Балки ўша сценарий эфирга 
узатилгандир ҳам. Мен тасвирий санъат соҳасида 
ўқиган кишининг ёзувчилик истеъдодини инкор 
қилмайман. Ўша йигитнинг ҳам ёзишга истеъдоди 
бордир. Аммо сериалга сценарий ёзиш учун ҳеч 
қурса маълум малака, маҳорат босқичидан ўтиш 
керак бўлади. Бугун сценарийдаги нопрофесси-
оналлик телесериалга тўлиқ кўчиб ўтаётганини 
инкор қилиб бўлмайди. Менга қолса, бугунги се-
риалларнинг сифатсизлигини айнан сценарийлар-
нинг нопрофессионаллигидан излаган бўлардим. 
Мен сериалнинг биринчи, иккинчи ва ҳатто учинчи 
асоси ҳам сценарий деб биламан. Яхши сценарий 
истеъдодсиз режиссёрнинг қўлига тушганда ҳам 
камида ўртача сериал чиқиши мумкин, аммо ёмон 
сценарийдан профессионал режиссёр ҳам яхши 
сериал чиқара олмайди. Бу кинематографиянинг 
биринчи ва асосий мезони. Кино санъатини ривож-
лантиришнинг энг муҳим талаби — жиловни шу 
соҳанинг усталарига бериш керак. 

М.ТОШПЎЛАТОВ: 
— Мендан бизда жаҳон экранларига чиқади-

ган фильмлар сценарийсини ёза оладиган муал-
лифлар борми, деб сўрасангиз ҳеч иккиланмасдан, 
бор дея оламан. Уларни соҳага кўпроқ жалб этиш 
керак. Аввало, адабиётимиз ютуқларидан унумли 
фойдаланиш ўзбек киноси учун кўп нарса беради. 
Ўзбек халқ достонларидан тортиб, Одил Ёқубов, 
Миркарим Осим, Тоғай Мурод, Нурали Қобул, 
Шаҳодат Исахонова, Тўлқин Ҳайит, Ҳаким Сат-
торий ва бош қа кўплаб ёзувчиларнинг асарлари 
жаҳон экранларига бемалол чиқадиган фильмлар-
га асос бўла олади. Албатта, бунинг учун Ёзувчи-
лар уюшмасининг Драматургия кенгаши ҳам ўз 
фаолиятини жонлантириши лозим. Режиссёрлар 
адабиётнинг харидори бўлиши керак.

М.МУҲАММАДАМИНОВА:
— Албатта, миллий сериалларга тааллуқли 

масалалар, ечимини кутаётган муаммолар та-
лайгина. Суҳбатимиз асносида бунга яна бир бор 
ишонч ҳосил қилдик. Миллий сериаллар ривожига 
тўсиқ бўлаётган муаммоларга биргина суҳбат да-
вомида ечим топиш мушкул. Шунга қарамай, дав-
ра суҳбатимиз давомида айтилган мулоҳазалар, 
таклифлар миллий сериал ривожига озми-кўпми 
туртки беради, деган умиддамиз.

МИЛЛИЙ СЕРИАЛ:

МУАММОЛАРГА ЕЧИМ ИЗЛАБМУАММОЛАРГА ЕЧИМ ИЗЛАБ

Куни кеча эълон қилинган Ўзбекистон Республикаси Президенти Шавкат Мирзиёевнинг 
“Кино санъати ва саноатини янги босқичга олиб чиқиш, соҳани давлат томонидан қўллаб-қув-
ватлаш тизимини янада такомиллаштириш тўғрисида”ги Фармони ва “Кинематография 
соҳасидаги давлат бошқаруви тизимини такомиллаштириш ҳамда соҳа вакилларининг ижодий 
фаолияти учун муносиб шароит яратиш тўғрисида”ги Қарори юртимизда кинематографияга 
бўлган юксак  эътибордан далолатдир. Ушбу фармон ва қарорда миллий сериалларни ривожлан-
тиришга доир муҳим вазифалар ҳам белгилаб берилган.

Зеро, бугунги кунда сериаллар томошабиннинг “доимий ҳамроҳи”га айланиб бормоқда, де-
сак муболаға қилмаймиз. Моҳиятан олиб қараганда, сериал кўнгилочар томоша эмас. Хориж-
ники бўладими, ўзимизда суратга олинганми — ҳар қандай сериалда муайян халқнинг тарихи, 
урф-одатлари, фазилатлари ва қусурларига алоқадор саҳналар, тафсилотлар, маълумот ва 
бошқалар тасвирланган бўлади ҳамда улардан кўзда тутилган мақсад бўлади. Шу маънода се-
риаллар муайян бир мафкура, ғоядан холи, деб қараш нотўғри. Хўш, бу масалага қай даражада 
тушуниб ёндашамиз?

Бошқа томондан, мамлакатимизда суратга олинаётган сериалларнинг аксарияти томоша-
бинларга манзур бўлмаётгани ҳам бор гап. Соҳадаги бу оқсоқликнинг сабаблари нимада, деган 
савол нафақат томошабинни, айни пайтда санъаткорларни, ижодкорларни, умуман, жамия-
тимизнинг зиёли қатламини ўйлантириши табиий.

Миллий сериалларнинг ривожига, кенг кўламда эътироф этилишига тўсиқ бўлаётган омил-
ларга имкон қадар ойдинлик киритиш мақсадида соҳага бевосита алоқаси бор мутахассислар 
иштирокида давра суҳбати ташкил этилди. Эътиборингизга бугунги миллий сериал соҳасида 
кечаётган умумий жараённи кузатиб келаётган, муаммолар ва уларга ечим топишда қайси 
жиҳатларга эътибор қаратиш зарурлигидан хабардор, бу борада ўзининг шахсий қарашларига 
эга, аниқ таклифларини ўртага ташлаган қатор суҳбатдошлар — киношунос Ойбек Вейсал 
ўғли, ёзувчи Назар Эшонқул, кинодраматург Мирзапўлат Тошпўлатовнинг мулоҳазалари тақ-
дим этилмоқда. Давра суҳбатини санъатшунос Мафтуна Муҳаммадаминова олиб боради. 

ÄÀÂÐÀ ÑÓ¥ÁÀÒÈ

Ойбек Вейсал ўғли Назар ЭшонқулМирзапўлат Тошпўлатов Мафтуна Муҳаммадаминова

Таҳририятдан: Президент Шавкат Мирзиёев томонидан ўзбек кинематографияси истиқбо-
лини белгилаб берган Фармон ва Қарорнинг эълон қилингани, жумладан, миллий сериалларнинг 
ривожланишида ҳам етакчи омил бўлиши, шубҳасиз. Шу нуқтаи назардан давра суҳбатида кино 
соҳасининг билимдонлари ўртага ташлаган фикр-мулоҳазалар долзарблиги билан аҳамиятлидир. 

Албатта, миллий сериаллар билан боғлиқ барча муаммоларни бир давра суҳбати доирасида ёри-
тиш мушкул. Таҳририят ушбу мавзуга тааллуқли фикр-мулоҳазаларни, таҳлилий материалларни бун-
дан кейин ҳам ёритиб боришни мўлжаллаган. Биз соҳа мутахассислари, санъаткорлар ва газетамизнинг 
жонкуяр мухлисларидан асосли, далилланган фикр-мулоҳазаларни, таклифларни кутиб қоламиз.

Давра суҳбатини Гулчеҳра УМАРОВА тайёрлади.

Муассис: 
ЎЗБЕКИСТОН

ЁЗУВЧИЛАР УЮШМАСИ

Х,амкоримиз:
Газета 2014 йил 26 ноябрда Ўзбекистон Республикаси 

Президенти Администрацияси ҳузуридаги Ахборот ва  оммавий 
коммуникациялар агентлигида томонидан 

0283 рақам билан рўйхатга олинган.
Адади - 3007. Буюртма Г - 444.
Ҳажми - 3 босма табоқ, А- 2.
Нашр кўрсаткичи - 222.

Ташкилотлар учун - 223. 1 2 3 4 5 6

Бош 
муҳаррир 

Салим
АШУРОВ

Танқид ва адабиётшунослик бўлими: 233- 57- 42 Санъат бўлими: 233- 56- 40 Назм ва наср бўлими: 233- 58- 60

«Шарқ» нашриёт- матбаа 
акциядорлик компанияси 

босмахонаси.
Босмахона манзили:

Буюк Турон кўчаси, 41- уй.

Босишга топшириш вақти - 21.00. 
Босишга топширилди - 23.30.

Таҳририятга келган қўлёзмалар таҳлил этилмайди ва муаллифларга 
қайтарилмайди. Муаллифлар фикри таҳририят нуқтаи назаридан фарқланиши мумкин.

Масъул котиб: Асрор СУЛАЙМОНОВ
Навбатчи муҳаррир: Абдумажид АЗИМОВ

Саҳифаловчи: Зафар РЎЗИЕВ

Манзилимиз: Тошкент - 100083, Матбуотчилар кўчаси, 32
Электрон почта манзили: uzas.gzt@mail.ru

O‘zbekiston
adabiyoti va san’ati

ЖУМА КУНЛАРИ 
ЧИҚАДИ

Сотувда нархи эркин.

Таваллуд кунлар

Муҳаббат СотволдиеваМуҳаббат Сотволдиева – 15 апрель –  – 15 апрель – 
Муқимий номидаги Ўзбекистон давлат му-Муқимий номидаги Ўзбекистон давлат му-
сиқали театри актёри.сиқали театри актёри.

 

Муқаддас Холиқова Муқаддас Холиқова – 14 апрель – Ўзбек – 14 апрель – Ўзбек 
Миллий академик драма театри актёри, Ўз-Миллий академик драма театри актёри, Ўз-
бекистон халқ артисти.бекистон халқ артисти.

Комилжон ЖабборовКомилжон Жабборов – 15 апрель  – 15 апрель 
(1914-1975) – бастакор,  Ўзбекистон халқ (1914-1975) – бастакор,  Ўзбекистон халқ 
артисти.артисти.

Сулаймон ЮдаковСулаймон Юдаков – 14 апрель (1916- – 14 апрель (1916-
1990) – композитор, Ўзбекистон халқ 1990) – композитор, Ўзбекистон халқ 
 артисти. артисти.

Шаҳло ТемироваШаҳло Темирова – 12 апрель – Ўзбек  – 12 апрель – Ўзбек 
Миллий академик драма театри актёри.Миллий академик драма театри актёри.

Рустам ЕрметовРустам Ерметов – 14 апрель (1955) – ҳай- – 14 апрель (1955) – ҳай-
калтарош, Ўзбекистон Бадиий ижодкорлар калтарош, Ўзбекистон Бадиий ижодкорлар 
уюшмаси аъзоси, 1-даражали Давлат муко-уюшмаси аъзоси, 1-даражали Давлат муко-
фоти совриндори.фоти совриндори.

ÌÀ
ÚÍÀÂÈßÒÌÀ
ÚÍÀÂÈßÒ ÄÀÔÒ

ÀÐÈÄÀÔÒ

Соҳибқирон Амир ТЕМУР 

Шижоатли кишиларни дўст 
тут, чунки Тангри таоло жасур 

кишиларни ардоқлайди. 

Тадбиркорлар ва сармоядорлар диққатига!
“Ko‘chmas mulk savdo xizmati” МЧЖ дастлабки очиқ танлов 

савдоларига таклиф этади!
“Ko‘chmas mulk savdo xizmati” МЧЖ томонидан ташкил этилган дастлабки очиқ танлов сав-

доларига “Чилонзор буюм савдо комплекси” АЖнинг  2021 йил 6 апрелдаги 77-сонли буюртма-
номасига асосан “Чилонзор буюм савдо комплекси”АЖ ҳудудида қурилиши режалаштирилаётган  
савдо шохобчаларининг ижарага олиш ҳуқуқи қў йил моқда:

1. 19-12-сонли савдо шохобчанинг майдони – 44,7м2  бўлган жами бошланғич баҳоси – 
143 040 000 сўм.

2. 16-/1-сонли савдо шохобчанинг майдони – 47,08м2 бўлган жами бошланғич баҳоси – 
150 656 000 сўм.

3.К-1-6-сонли савдо шохобчанинг майдони – 13,0м2  бўлган жами бошланғич баҳоси – 
41 600 000 сўм.

4. 16-11-сонли савдо шохобчанинг майдони – 43,76м2  бўлган жами бошланғич баҳоси – 
140 032 000 сўм.

5. 19-торец/1-сонли савдо шохобчанинг майдони – 80,0м2 бўлган жами бошланғич баҳоси – 
256 000 000 сўм.

6. Ён дарвоза 8-сонли савдо шохобчанинг майдони – 31,40м2 бўлган жами бош ланғич баҳоси 
– 100 480 000 сўм.

Савдода иштирок этиш истагини билдирган талабгорлардан аризалар ушбу хабарнома чоп 
этилган санадан бошлаб расмий иш кунлари соат 10:00 дан 16:00 гача қабул қилинади (13:00 дан 
14:00 гача тушлик). Талабгорларнинг таклифлари 2021 йил 10 май куни соат 11:00дан бошлаб 
кўриб чиқилади. Энг юқори таклифни берган талабгор билан сотувчи ўртасида келишув битими 
тузилади. Таклифларни қабул қилишнинг охирги муддати 2021 йил 7 май куни соат 18:00да тўх-
татилади. Танлов савдоси шу куни бўлиб ўтмаган тақдирда, такрорий савдоси 2021 йил 25 май 
ҳамда  9, 23 июнь, 8 июль кунлари бўлиб ўтади. 

Савдода  қатнашиш учун талабгорлар ёпиқ конвертга солинган таклифлари ва ариза билан 
биргаликда қуйидаги ҳужжатларни тақдим этади: 

– юридик шахслар учун давлат рўйхатидан ўтказилганлиги тўғрисидаги гувоҳноманинг нусхаси;
– жисмоний шахслар учун СТИР ва паспорт нусхаси.
Таклифи маъкул топилган талабгорга савдо сотувчи билан олди-сотди шартномаси тузиш 

мажбурияти юклатилади. Талабгорлар ижарага олиш ҳуқуқининг 30 фоизидан кам бўлмаган 
миқдордаги суммани закалат сифатида “Ko‘chmas mulk savdo xizmati” МЧЖнинг ХАТБ “DAVR 
BANK” Олмазор филиалидаги ҳ/р:22604000204920609001, МФО:01121, СТИР: 207122519 га сав-
дода иштирок этиш учун ариза топширгунга қадар тўлашлари шарт.

* * *
“Ko‘chmas mulk savdo xizmati” МЧЖ томонидан ташкил этиладиган очиқ танлов савдоларига 

“Чорсу буюм савдо комплекси” АЖнинг  2021 йил 8 мартдаги 64-сонли буюртманомасига асосан 
Тошкент шаҳар, Шайхонтоҳур тумани, Зарқайнар кўчасида қурилиши режалаштирилаётган савдо 
шохобчаларининг ижара ҳуқуқи қўйилмоқда:

1. 13-дўкон умумий майдони 14,0м2 бўлган миллий кийимлар савдо шохобчаси бошланғич 
баҳоси – 30 800 000 сўм.

Савдода иштирок этиш истагини билдирган талабгорлардан аризалар ушбу хабарнома чоп 
этилган санадан бошлаб расмий иш кунлари соат 10:00 дан 16:00 гача қабул қилинади (13:00 дан 
14:00 гача тушлик). Талабгорларнинг таклифлари 2021 йил 11 май куни соат 11:00дан бошлаб 
кўриб чиқилади. Энг юқори таклифни берган талабгор билан сотувчи ўртасида келишув битими 
тузилади. Таклифларни қабул қилишнинг охирги муддати 2021 йил 7 май куни соат 18:00да тўх-
татилади.

Юқоридаги савдо шохобчаларнинг ижара ҳуқуқлари 2021 йил 11 май куни сотилмаган тақ-
дирда такрорий савдолари 2021 йил 18, 26  май ҳамда 2, 10 июнь кунлари соат 11:00 да бўлиб 
ўтади. Аризаларни қабул қилиш танлов ўтказилиши белгиланган кундан уч кун олдин соат 18:00 
да тўхтатилади.

Савдода  қатнашиш учун талабгорлар ёпиқ конвертга солинган таклифлари ва ариза билан 
биргаликда қуйидаги ҳужжатларни тақдим этади: 

– юридик шахслар учун давлат рўйхатидан ўтказилганлиги тўғрисидаги гувоҳнома нусхаси;
– жисмоний шахслар учун СТИР ва паспорт нусхаси.
Таклифи маъқул топилган талабгорга савдо ўтказилган кундан бошлаб 20 банк иш куни ичида 

сотувчи билан олди-сотди шартномаси тузиш мажбурияти юклатилади. Талабгорлар мулкнинг 
умумий ҳолатини шахсан ўрганиб чиққан ҳолда савдо ташкилотчиси билан тузиладиган закалат 
келишувига асосан, ижарага олиш ҳуқуқининг бошланғич баҳосини 15 фоизидан кам бўлмаган 
миқдордаги суммани закалат сифатида “Ko‘chmas mulk savdo xizmati” МЧЖнинг ХАТБ “DAVR 
BANK” Олмазор филиалидаги ҳ/р:22604000204920609001, МФО:01121, СТИР:207122519 га сав-
дода иштирок этиш учун ариза топширгунга қадар тўлашлари шарт.

Савдо ташкилотчиси жойлашган, савдолар ўтказиладиган ва савдода иштирок этиш учун ариза-
лар қабул қилинадиган манзил: Тошкент шаҳри, Мирзо Улуғбек тумани, Тўртариқ кўчаси, 11/2-уй. 

Тел: (95) 199-12-21, (95) 195-12-21. www.kmsх.uz. 
Электрон почта: ko‘chmasmulk@mail.ru.  Лицензия RR-0001.

ÝÚËÎÍ

Эшикни тақиллатишдан олдин у 
сенга очилишини ўйлаб кўр.

* * *
Ҳамманинг камчилиги бор. Аммо 

ўзимизники ўзгаларникидан камроқ 
кўринади.

* * *
Ҳаётда ҳушёрлик даркор. Кечагина 

сенга мулойим кўринганлар бугун тиш-
ларини қайрашлари ҳеч гапмас.

* * *
Улуғларимиз айтганидек, ҳамма 

нарсада меъёр лозим. Ҳаммага тан бе-

раверсанг, ўзлигингни йўқотиб қў-
йишинг тайин.

* * *
 Ўзи ҳақида гапирадиганлар ўз-

галарни эшитмайдилар.

* * *
Ортиқча қизиққонлик совуқчи-

лик учун заминдир.

* * *
Гапиргандан кўра ёзган яхши-

роқ. Чунки сени эшитмасалар ёз-
ганингни ўқиб қолишлари ҳеч гап-
мас.

* * *
Сенинг илминг яхши. Сендан 

илм борасида илдам бўлишдими сен 
янада илмингни бойит, токи сени 
қувиб яшасинлар.

* * *
Гоҳида дўст дўстга нимаси учун 

керак бўлар экан, деган мулоҳазага 
борасан киши.

* * *
Беозор мушук гапиролганда эди, 

йиртқич йўлбарсга айланган бўларди.

* * *
Китобхон ўқиган китобида ўзини 

топса, у муаллифнинг бошқа асарла-
рини ҳам излаб қолади.

* * *
Сени олқишлашди, бироқ сенга 

ишонганларни ҳам ёдингдан чиқарма.

* * *
Ўзингдан айб топа олмасанг, айб-

ни ўзгадан қидирма.

* * *
Орқага қайтиш бу мағлубият дега-

ни эмас.

* * *
Ёмонликни яхшиликча қилмайди-

лар.

* * *
Топшириқ бериш бир гап, уни бажа-

риш эса катта гап.
* * *

Жирканч ишлар шундай йўл билан 
бажарилади.

* * *
Вафо сўқмоқлари хиёнат жарликла-

рида поёнига етади.

* * *
Дарвинга савол: меҳнат маймунни 

одамга айлантирган бўлса, нима учун 
ғирт бекорчилар маймунга айланмаяпти?

Муҳаммад ТОШБОЛТАЕВ,
профессор

¨Í ÄÀÔÒÀÐÄÀÍ
ÃÀÏÈÐÃÀÍÄÀÍ Ê¤ÐÀ ¨ÇÃÀÍ ßÕØÈ

2020 йил Фонд маблағлари қуйи-
даги манбалар ҳисобига 7434,1 
миллион сўм миқдорида шакллан-
тирилган.

Шу жумладан:
Ноширлик ва матбаа корхонала-

рининг босма маҳсулотларини реали-
зация қилишдан, шунингдек, босма 
маҳсулотларни ишлаб чиқариш ва ре-
ализация қилиш билан боғлиқ таҳрир, 
матбаа ва ноширлик хизматлари кўр-
сатишдан тушган тушумнинг 1 фоизи 
миқдоридаги ажратмалар 6234,3 млн. 
сўмни, “Дўрмон” ижод уйи коттежла-
ри ва меҳмонхона хоналарини ижара-
га беришдан олинадиган даромадлар 
335,0 млн. сўмни, поликлиника то-
монидан пуллик хизмат кўрсатишдан 
тушган тушум 56,5 млн. сўмни, Ёр-
дамчи хўжаликдан тушган тушум 29,1 
млн. сўмни, Фонднинг вақтинча бўш 
маблағларини жойлаштиришдан оли-
надиган даромадлари 771,2 млн. сўм-
ни, юридик ва жисмоний шахсларнинг 
ҳомийлик ёрдами ва бошқа даромад-
лари 8,0 сўмни ташкил қилди.

2020 йил давомида Фонд харажат-
лари 13540,0 млн. сўмни ташкил этиб 
қуйидаги йўналишларга сарфланган:

Поликлиникани сақлаш харажат-
лари 1738,9 млн. сўм, “Дўрмон” 
ижод уйини сақлаш харажатлари 
1696,4 млн. сўм, кекса авлодга ман-
суб уюшма аъзоларига кўрсатилган 
моддий ёрдам 255,6 млн. сўм, ижодий 
кўрик-танловлар ва илмий-амалий 
семинарлар ташкил этиш 150,7 млн. 
сўм, иқтидорли ёш ижодкорларнинг 
биринчи китоблари нашр этилиши-

ни молиялаштириш 243,5 млн. сўм, 
мумтоз ва замонавий адабиётнинг 
намуналарини хорижий тилларга 
тар жима қилиш, интернет орқали ва 
китоб тарзида чоп қилиб кенг тарғиб 
этиш 155,7 млн. сўм, ижтимоий ва 
ижодий фаол, кенг китобхонларнинг 
ишончини қозонган адибларнинг 
ижодий кечаларини ўтказишга 228,5 
млн. сўм, уюшма муассислигидаги 
нашрларни қўллаб-қувватлаш 203,1 
млн. сўм, уюшма ижодий кенгашлари 
ишида қатнашган адабиётшунослар 
ва тақризчилар меҳнатини рағбатлан-
тириш, марказий аппарат ходимла-
рини молиявий қўллаб-қувватлашга 
754,4 млн. сўм, халқаро алоқа ларни 
мустаҳкамлаш, уюшма аъзолари-
нинг ижодий хизмат сафарлари ха-
ражати 54,0 млн. сўм, Ўзбекистон 
Ёзувчилар уюшмаси ва вилоят бў-
лимларининг моддий-техника база-
сини ривожлантиришга 183,3 млн. 
сўм, Ёрдамчи хўжалик харажатлари 
257,4 млн. сўм, Ўзбекистон Ёзувчи-
лар  ва Қорақалпоғистон Ёзувчилар 
уюшмаларини сақлаш харажатлари 
4229,2 млн.сўм, “Ижод” фондининг 
ижро этувчи дирекциясини сақлаш 
харажатлари 617,9 млн. сўм, “Ижод” 
фондининг ҳудудий бўлимларини 
сақлаш харажатлари 522,1 млн.сўм, 
Васийлик кенгаши топшириқлари 
асоси да амалга ошириладиган бошқа 
харажатлар 2249,3 млн. сўм.

2020 йил мобайнида “Ижод” фон-
ди ижро этувчи дирекциясини сақлаш 
харажатлари жами харажатларнинг 
4,5 фоизини ташкил этган.

НАБИРАЛАР 
ОРЗУСИ

Қалби дарё бобожоним,
Аждодлардан сиз ёдгорсиз.
Ҳаммамизга дуогўйсиз,
Полвонликда мард-майдонсиз.
Ибратлисиз қари-ёшга,
Меҳрингиз тенг нақд қуёшга.
Дуо қилиб сўрагаймиз,
Киражаксиз сиз юз ёшга.
Доим бардам, тетик юринг,
Неваралар бахтин кўринг.

Насиб бўлсин юзлаб тўйлар,
Ушалсин бор орзу-ўйлар...
Ҳикматларга тўлиб-тошган,
Биз эшитган ҳикоялар.
Ҳали жуда кўп билгаймиз,
Афсоналар ривоятлар.
Сиз биз учун пиру комил,
Токи топгайдирмиз камол.
Сиздан олган ганжлар борки,
Кўрмагаймиз асло завол.
    

 БОҒЛИДАРА

Қорли дара, Боғлидара,
Қорли эмас, нурли дара.
Жаннатмисол сўлим жойсан,
Сирли дара, Боғлидара.

Булоқларинг суви зилол,
Йигитларинг лабзи ҳалол,
Қизларингдир мисли ҳилол,
Зарли дара, Боғлидара.

ÃÀÇÅÒÕÎÍ ÈË¥ÎÌÈ
Мансур ЗОЙИРОВ

ИШБИЛАРМОН 

Бир куни ишхонамга кириб 
келди. Обдон чақчақлашдик. Ҳар 
бир гапимизда “жон-жон”. Буёғи, 
дийдор ширин денг. Бир пайт 
хонага бошлиғим Мирҳайдаров 
бош суқиб қолди.

– Э, ассалому алайкум, – ик-
кимиз ҳам баравар ўрнимиздан 
турдик. 

Бошлиқ дўстимга қўл узатди:
– Ва алайкум ассалом.
– Бу киши қишлоқдошим, – 

таништирдим уларни. – Тошкент-
дан келган. Журналист.

– Ия, қишлоқдан чиққан зиё-
ли эканлар-да.

– Йўғ-е, – камтарлик қилди 
Фарҳодбек, – унчаликмас.

Мирҳайдаров Тошкентдаги 
ўз га ришлар, ободончиликлар, 
етти ухлаб тушимга кирмаган 
айрим янгиликлар ҳақида сўрай 
бошлади. Фарҳодбек тўлиб-то-
шиб гапирди. Дарров гаплари 
қовушиб, иноқлашиб қолишди. 
Сўнг чойлашдик. Алламаҳалгача 
гурунглашишди.

Орадан бир ҳафта ўтди. 
Ишхонам деразасидан қара-
сам, Фарҳодбек. Қора маши-
надан тушяпти. Эшикни очиб 
қўйдим. Бехижолат кириб кел-
син, деб. Қадам товушлари 
эшитилди. Кутяпман. Аммо 
у... кутилмаганда Мирҳайда-
ровнинг хонасига кириб кет-
ди. Фарҳодбекнинг бундай 
ташрифлари тобора кўпайди. 
Мирҳайдаров то бошқа таш-
килотга раҳбар бўлиб кет-
гунча давом этди... Бир куни 
онам Фарҳодбекнинг укаси 

уйланаётганини айтиб қолди. 
Қадрдоним бизга таклифнома 
ёзишни унутибдилар. Тўй-
нинг довруғи етти маҳаллани 
тутди. Кимсан, Мирҳайдаров-
дек одам билан қуда бўлишиб-
ди-я. Қойил сизга Фарҳод-
бек, нақадар ишбилармонсиз, 
қан дингизни уринг, дўстим. 
Фақат биздек аҳмоқларни ҳам 
унутманг.

              ҲАВАС

– Ҳаёт ҳам қизиқ экан-да, 
ука, – гурунг беради машҳур тад-
биркорлардан бири. – Қачонлар-

дир бир йигитча менга ҳавас қили-
шини, мен билан саломлашиш ўзи 
учун катта бахтлигини айтган эди. 
Бугун эса у мендан ўн чандон кат-
та тадбиркор. Энди мен у билан 
суҳбатлашишни орзу қиламан. 

МОТ ҚИЛДИ

Оқшом пайти дўстим Шокир 
уйимизга меҳмон бўлиб кел-
ди. Суҳбат қизигандан қизиб, 
баҳс-мунозарамиз шахмат ўйини-
га бориб тақалди. Алламаҳалгача 
гоҳ у, гоҳ мен мағлубият аламига 

чидолмай ўжарлик билан дона 
сурдик. Бемаҳалгача ўтириб, ўй-
индан зерикиб кетган жияним 
Ҳабибуллони уйқу боса бошлади.  

– Амаки, – деди у менга, 
– биз бу вақтгача Шокир ака-
никига чиқиб шахмат ўйнамай-
миз-ку!

Бехтиёр хандон отиб кулиб 
юбордим.

– Оббо, полвонча-ей, – деди 
дўстим гезариб, – мени роса 
тузладинг-ку.

ÄÅÁÞÒ

ҲАЁТНИНГ БЕШ ҚИРРАСИ

ШИФОКОР ҚАБУЛИДА

– Қишлоқда тиббиёт нол, – 
деди пўрим кийинган аёл. – Бу 
ерда тузукроқ дўхтир ҳам йўғ-е.

– Ундай деманг-э, опа, – бо-
сиқлик қилди Шоира Муртазоев-
на. – Қўлдан келган ишни қиляп-
миз. Одамлар биздан рози бўлиб 
кетяпти-ку.

– Э, ўргилдим, – ғижинди бе-
мор. – Ҳеч қайсингиз соҳангизни 
билмайсиз. Ўқимагансиз.

– Ким нима деса дер, лекин биз 
чин дилдан хизмат қиляпмиз, – деди 

шифокор. Сўнг секингина сўради: – 
Опа, фарзандларингиз борми?

– Албатта, уч паҳлавоним бор.
– Қаерда ишлашади?
– Бозорда. Олди-сотди деган-

дай...
– Э, аттанг, лоақал биттаси-

ни ўқитмабсиз-да. Зўр шифокор 
бўлармиди?!

Бемор нима дейишини билмай 
секин қўзғалди.

  
ҚЎНҒИРОҚЛАР

– Салом, дўстим, қалайсан?
– Э, бормисан? Қўнғироғингга 

зор қилдинг-ку.

– Кўринмайсан?
– Юрибман, биродар.
– Эртага келарсан?
– Албатта, сен туғиласану 

мен бормайманми?
Орадан кўп вақт ўтди. Бах-

тиёрни ўғлимнинг суннат тў-
йига айтдим.

– Албатта бораман, дўст. 
Ёнингда туриш бурчим-ку.

Бир куни бошимга бир иш 
тушди.

– Ало, Бахти, бормисан?
– Ҳа, дўст, тинчликми?
– Ёрдаминг керак.
– Қанақа ёрдам?
– Қарз керак.
– Қанча?
– ...сўм.
– Шошмай тур, бир жойда 

эдим. Кейин ўзим қўнғироқ 
қиламан.

Зикрилла МАМАТОВ, 
ЎзЖОКУ талабаси

Ўзбекистон Ёзувчилар уюшмаси ҳузуридаги Ўзбекистон Ёзувчилар уюшмаси ҳузуридаги 
“Ижод” жамоат фондининг 2020 йилдаги фаолияти тўғрисидаги “Ижод” жамоат фондининг 2020 йилдаги фаолияти тўғрисидаги 

ҳ и с о б о т иҳ и с о б о т иҚуёш чиқмай шуъласидан, 
Шуъласининг жилвасидан,
Олтин каби товланасан,
Тоғли дара, Боғлидара.

Меваларинг қанду асал,
Турфа гуллар болу асал.
Табиатинг бунча гўзал,
Болли дара, Боғлидара.

Таърифингга қўшиқ ёздим,
Қўшиғимни куйга солдим.
Сенда қалбим, она юртим — 
Гўзал дара, Боғлидара.

Гар янграса қўшиқ, наво,
Такрорланар шўх акс-садо,
Таърифинг ҳеч бўлмас адо,
Онажоним, Боғлидара.

Ўзбекистон Ёзувчилар уюшмаси 
жамоаси таниқли шоир, журналист 
Воҳид  Луқмонга падари бузруквори 

ҲАБИБУЛЛА отанинг 
вафоти муносабати билан ҳам дард-
лик билдиради.

Ўзбекистон Ёзувчилар уюшмаси 
жамоаси таниқли адиб, уюшма  аъзоси 

Ёрқул УМАРОВнинг 
вафоти муносабати билан марҳум-
нинг оила аъзолари ва яқинларига 
ҳамдардлик билдиради.

